
 

 

 

 

Á MESA DO PARLAMENTO DE GALICIA 

O Grupo Parlamentar da Alternativa Galega de Esquerda ao abeiro do recollido 

no Regulamento da Cámara, presenta as seguintes Propostas de Resolución, coa 

finalidade de que sexan tratadas polo Pleno do Parlamento na sesión dedicada ao 

Debate sobre o Estado da Autonomía. 



 

 

 

Proposta de resolución nº 1 

Disolución do Parlamento e convocatoria de Eleccións en Galicia. 

A lexislatura está esgotada. A recente crise de goberno provocada polo señor Núñez 

Feijóo ten como única finalidade tratar de maquillar aquelas áreas nas que máis 

claramente estaba a aboiar o malestar social. Este feito vese corroborado pola 

incorporación no goberno dunha área de propaganda electoral comandada por quen 

previamente fora nomeado director de campaña do PPdG. 

Quedan atrás tres longos anos nos que o noso país padeceu as consecuencias dunha 

das maiores crises do capitalismo en moito tempo e nos que o goberno chamado a 

defender os intereses das maiorías sociais de galegos e galegas só actuou para 

agredir a esas maiorías sociais e se inhibiu intervir politicamente cada vez que a 

súa acción podía beneficiar aos máis e prexudicar aos menos. 

Todos os indicadores socioeconómicos dispoñibles definen un país en estado de 

emerxencia social, atonía económica, crise demográfica e maltrato cultural. 

En Galicia, o desemprego acada porcentaxes insostibles. 20% de persoas en paro, 

45,7% se falamos de menores de 25 anos. O salario medio anual galego é o terceiro 

pola cola de todas as CCAA e só supera ao de Extremadura e Canarias. Malia que no 

segundo trimestre de 2015 había 22.400 persoas máis con emprego ca no 

trimestre anterior a poboación ocupada en Galicia non alcanza as cifras do 

segundo trimestre de 2012, velaquí unha ilustración da estafa da chamada 

recuperación creada no departamento de márketing do Partido Popular. Deses 

postos de traballo creados, demasiados sono a tempo parcial e temporais. En Galicia 

traballan a xornada parcial o 15 % das persoas ocupadas, e o 70 % manifestan que a 

aceptaron por non atoparen un emprego a tempo completo. Así mesmo, o 25 % das 

asalariadas teñen un emprego temporal. Por outra banda, máis da metade dos 

empregos que se crearon no último ano –de novo a calidade da “recuperación” do 

PP- son a xornada parcial (9.300 a xornada parcial dun total de 18.400). Pola súa 

vez, hai 20.300 persoas asalariadas máis ca hai un ano pero, desas, o 73 % teñen un 

emprego temporal. 



 

 

Esta realidade laboral é, sen dúbida, a causa de que a pantasma da emigración masiva 

regresase ao noso país. En toda a serie estatística dispoñible no IGE, desde 2002, o 

saldo migratorio era positivo para Galicia, mais a tendencia mudou en 2013, cando 

marcharon máis persoas das que viñeron tanto con relación ao Estado como co 

resto do mundo. En 2014 o saldo co estranxeiro é positivo, xa que as persoas 

inmigrantes foron 85 máis que as emigrantes, mais a forte diferenza entre 

emigracións e inmigracións con relación ao Estado fai que o saldo total volva ser 

negativo, neste caso de 2.279 persoas. 

Este regreso da emigración constitúe un aspecto máis da gravísima crise 

demográfica que vive o noso país. Durante o mandato Feijóo esta non só non se 

conteu senón que se agravou. Se no ano 2004 a poboación galega representaba o 

6,4% da poboación española, no ano 2014 esta porcentaxe diminúe ata o 5,9%. O 

noso país pechou 2014 cunha poboación de 2.734.915 persoas, o que supón un 

descenso de 12.311 persoas respecto a 2013. A idade media da poboación no caso 

galego continúa a incrementarse ano tras ano, diminúe o peso do grupo de 

individuos de menores de 20 anos e increméntase o de 65 e máis anos. Galicia 

continúa inmersa nun proceso de redución das taxas de natalidade e fecundidade, 

despois do máximo alcanzado no ano 2008. Todas as provincias presentan no ano 

2013 taxas brutas de natalidade inferiores ás rexistradas o ano anterior. 

A complicidade con grandes empresas de enclave baseadas en modelos produtivos 

espoliadores dos bens comúns e de pouco valor engadido como poida ser Alcoa ou 

Ence e a falta de compromiso cos sectores produtivos do país máis abafados e 

golpeados como poidan ser o naval, o lácteo, a pesca de baixura en ría viuse agravada 

pola complicidade na desmontaxe do sistema financeiro galego coa fusión, 

empaquetado e privatización a prezo de saldo das Caixas de aforros. A aposta polas 

grandes corporacións e a submisión aos dogmas da austeridade e da escravitude da 

débeda emanados da Unión Europea e incorporados na lexislación española polo 

goberno central, levan a que nos orzamentos de 2005 a se caia no absurdo antisocial 

de contraer débeda para amortizar débeda. 

A falta de modelo enerxético alternativo, especialmente sangrante na falta de 

compromiso cun sector de gran potencial como é o eólico, a falta de modelo 

económico para o rural que permita vertebrar e ordenar de vez este país, indican 



 

 

que estamos máis ante a delegación no país da gran empresa e dos intereses 

políticos alleos que ante o goberno dunha nación. 

Polo que toca ás pensións galegas, estas son as segundas máis baixas do Estado 

español e un medidor da calidade de vida como é o PIB per cápita foi, no 2014, de 

19.954€ euros, fronte aos 22.780€ euros de PIB per cápita en España.  

Galicia é, pois, un país cun paro desbocado e sen visos de baixar de xeito substantivo; 

onde o emprego é cada vez de máis baixa calidade e inestable, ademais de estar 

focalizado, principalmente, no sector servizos; onde o número de pensionistas con 

pensións de miseria é altísimo e onde o diferencial a respecto das cifras do Estado 

español non fai máis que aumentar. 

Fronte a esta realidade no campo laboral, e como enésima demostración de que o 

goberno Feijóo xa só pensa en clave electoral, a Xunta de Galicia acorda unha 

retribución extraordinaria para as traballadoras e traballadores públicos esquecendo 

que estes padeceron múltiples agresións que van dende o recorte do 5% do seu 

salario ata a suspensión de dereitos que supuxo a lei 1/2012 do 29 de febreiro, 

pasando por unha brutal destrución de emprego público, que lle custou a sociedade 

galega - coas cifras dos boletíns de efectivos das administración públicas- 5.082 

postos de traballo na administración pública galega. 

No ámbito educativo, a Xunta de Galicia prosegue coa súa estratexia tendente a 

erosionar, orzamento tras orzamento, a calidade do ensino público. De aí que a 

Consellería de educación sexa unha alumna avantaxada na aplicación de medidas 

regresivas impulsadas desde o goberno central como é a LOMCE. 

Nos orzamentos da Consellería de Educación para 2015 só se incrementou nun 

0,19% en relación a 2014, cando a redución desde o ano 2009 foi dun 33,5%. Estes 

orzamentos representaron un 21,9% fronte o 27% que representaban en 2008. 

Ademais, continuouse coa política do Partido Popular de subvencionar o ensino 

privado concertado, incrementando as partidas para este concepto nun 0,93% para 

secundaria e nun 0,9% para FP. A Consellería dedicou un 11,7% dos orzamentos do 

ensino ao privado concertado. Por outra banda, o magro investimento da Consellería 

provocou que o 40% do alumnado galego tivese que pagar polos libros de texto. No 

que toca á Universidade esta recibiu un 1,5% menos que o ano pasado e a partida 



 

 

destinada a transporte escolar decreceu o 1,34% mentres que a destinada a 

comedores escolares permaneceu conxelada. No que respecta aos salarios do 

profesorado, estes continúan á baixa, nun sector que leva perdidos nos últimos cinco 

anos un 30% de poder adquisitivo. 

Canto á sanidade pública, cada orzamento desta lexislatura agravou o ataque ao 

sistema público de saúde a respecto do ano anterior. Desde, 2009, é dicir, desde que 

Núñez Feijóo goberna a Xunta dedica 370 millóns menos a un sector que para o 

Partido Popular non é máis ca un nicho de negocio para a empresa privada. Os 

orzamentos de 2015, suposto ano da “recuperación”,  reducíronse os recursos 

destinados a programas como o de vacinación (-4,11%), o de prevención de 

enfermidades transmisíbeis (-18%), o de epidemioloxía (-18%), o de coordinación e 

calidade da saúde pública (-18%) ou o de investigación, formación e innovación (-

18%) e a apertura de aínda máis portas ás compañías privadas no campo. O 

convenio coa Fegamp en axuda aos drogodependentes reduciuse un 2,48% -dende 

2011, un 57,15%-: o 2,99% o programa de prevención das drogas, o de prevención 

das drogas e o VIH un 3% ou o programa de loita contra as drogodependencias –

unha partida diferente-, un 7,06%. A tarxeta sanitaria (-18%) ou a limpeza e aseo en 

atención hospitalaria (-2,54%) tamén sofren a tesoira do Partido Popular. Para 

reformar centros de saúde, a partida cae un 67,74%.  

O proceso privatizador da sanidade pública ten, no mandato Feijóo, o seu momento 

paroxístico co completo desastre do Hospital Álvaro Cunqueiro de Vigo, un modelo de 

sanidade concibida como negocio, onde todo se dispón para facer caixa a conta dos 

pacientes e onde a falta de recursos afecta gravemente á calidade da asistencia como 

demostrou a aparición de aspergillus nun quirófano de dito hospital. Por fortuna, a 

manifestación masiva que percorreu as rúas da cidade olívica demostra que a 

cidadanía é plenamente consciente da xigantesca estafa que constitúe este centro 

comercial da sanidade vendido como medida estrela electoral do señor Feijóo e que 

xa provocou o cese da Conselleira de Sanidade Rocío Mosquera. 

Tamén na depedencia continúan os recortes e utilízase a chamada lei de 

acompañamento, esa ferramenta que inventou Fraga Iribarne e que os Executivos 

de Feijóo empregan para manipular o poder lexislativo, para establecer a aberración 



 

 

do silencio administrativo negativo para toda a tramitación das solicitudes de 

prestacións por dependencia. 

O nulo respecto pola cultura en tanto que dereito e ben inmaterial é evidente en 

canto profundizamos no magro balance deste goberno en materia cultural. Nin 

coidado do patrimonio, nin apoio a creadores-as, nin apoio á ILP que solicitaba a 

potenciación da figura de Castelao, nin, desde logo, apoio á lingua galega. Non en van, 

no que ten que ver coa lingua propia do país, a partida para o seu fomento nos 

orzamentos de 2015 decrece nun 4,8% respecto do ano 2014, continuando coa 

tendencia descendente que supuxo pasar dos 21,7 millóns do ano 2009 aos 6,7 

previstos para o ano 2015.  

En suma, un panorama desolador que indica que este malgoberno dedicou o seu 

tempo no poder a facer exactamente o contrario do que se supón que debe facer un 

goberno que estea verdadeiramente a servizo dos cidadáns. Un goberno antisocial, 

un goberno neoliberal, un goberno privatizador, un goberno antigalego, un goberno 

dedicado a demoler en lugar de a construír. Un goberno, polo tanto, nocivo e esgotado. 

 

Por todo o exposto, e ante os feitos evidentes de que estamos ante un fin de 

ciclo e de lexislatura, de esgotamento,  que deixa o noso país en malas 

condicións socioeconómicas, políticas e culturais, e coa sombra da 

corrrupción acompañando os pasos das políticas económicas, é imperativo 

frear este proceso de demouca e que a cidadanía galega se poda expresar, por 

iso o Parlamento de Galicia insta á Xunta de Galicia a disolver o Parlamento de 

Galicia e a convocar de forma anticipada Eleccións á Xunta de Galicia. 



 

 

Proposta de resolución nº 2 

Rexeneración democrática 

A maioría social galega cautiva dun inxusto e mal formulado rescate bancario que 

acabou co aforro galego das caixas e que provocou unha débeda tan odiosa como 

impagable; a maioría social que coñece en primeira persoa os estragos do paro e 

da precariedade laboral; a maioría social que padece a clausura dun futuro digno e 

que resulta expulsada da súa terra nun novo ciclo emigratorio; a maioría social que 

contempla entre a náusea e a indignación as tramas de corrupción político-

empresarial que se estenden por todos os niveis das institucións; a maioría social 

que rexeita o asedio do modo de vida neoliberal baseado no  consumismo e o 

embrutecemento cultural e moral sistemático; a maioría social que lamenta o golpe 

de Estado que ten desnaturalizado a Constitución e o Estatuto, os dereitos neles 

recollidos, reducíndoos a un papel inofensivo para aqueles que detentan o 

fundamental da riqueza social.  

Esa cidadanía farta das tramas de corrupción, das inxustizas que son a parella 

funcional da rapina organizada polo gran capital, duns representantes políticos 

modelados no cuño da obediencia e a frivolidade ás oligarquías económicas, dunha 

política económica depredadora do territorio e dos recursos e que desertiza 

industrialmente Galicia e que nos devolve a unhas relación laborais propias do 

capitalismo manchesteriano; esa cidadanía si demanda unha fonda rexeneración 

da vida política e económica, social e cultural. Ese esforzo rexenerador só pode vir 

da man dun proceso constituínte que, fundado na asunción do protagonismo da 

cidadanía traballadora, achegue limpeza moral, un programa de dereitos e a 

ampliación das canles e poderes democráticas do noso pobo. 

Pola contra, un goberno galego obediente a troika anunciara o ano pasado un 

programa de rexeneración democrática. Programa que non foi tal e que era de seu 

radicalmente insuficiente toda vez que o cinguíase a modificar só certos aspectos 

do  marco legal e xurídico, e desbotaba modificar os aspectos esenciais dunha 

democracia que atravese o mundo laboral e económico, e que afecte á cultura e aos 

valores dunha sociedade que se quera xusta e igualitaria.  



 

 

Un ano após daquel presuntuoso anuncio do programa de impulso democrático da 

Xunta 2015-16 se facemos un sucinto repaso teremos un panorama desolador, 

aínda que só nos limitemos a valorar os aspectos xurídicos: 

- Logo de 12 meses, aínda acaba de chegar a  trámite parlamentario o 

proxecto de lei de transparencia e bo goberno. 

- Non sabemos onde se atopa o portal web da transparencia. 

- Non son  públicos os contidos dos expedientes dos convenios que subscribe 

a Xunta.  O decreto sobre o rexistro dos convenios vixente segue a ser o 

126/2006, do 20 de xullo.  

- Non hai rastro da  lei de ordenación dos servizos xurídicos. 

- O moi  insuficiente código ético institucional da Xunta refire normativa 

marco autonómica e estatal que en ningún caso elaboraron os gobernos da 

Xunta presididos por Núñez Feijóo. 

- Operacións como as denominadas  Zeta ou  Patos, onde  hai cargos públicos 

dos partidos do réximen imputados, amosan a non consecución do marco 

legal que prevea e vixíeas tramas de corrupción político-empresarial. 

- A aprobación dunha lei de financiamento das organización políticas onde se 

impediu pechar as fiestras escuras do financiamento, caso das fundacións 

vencelladas ás organización políticas. 

- Unha transparencia impecable, tanto que fixo que ate o remate do verán e 

só como resultado dunha iniciativa da AGE o presidente da Xunta se dignara 

publicar as súas declaración fiscais. 

- A aprobación dunha lei de enxuízamento criminal  que na práctica vai 

pechar milleiros de casos e favorecer aos corruptos e corruptores ao 

contemplar prazos moi pequenos  para instruír as causas e pechar as 

investigacións xudiciais, cando hai case un millón de causas xudiciais vivas. 

 



 

 

Do que si foi quen o goberno galego foi de acordar un pacto de estado  coa leal 

oposición no eido parlamentario para dar satisfacción aos poderes económicos que 

fronte á contestación cidadá propoñen man dura legal e acordos entre os 

partidarios deste réxime nas institucións públicas. 

Pactouse polo PP e o PSOE a composición do novo Consello  de Contas, excluíndo 

aos demais. Pactouse polo PP e o PSOE a renovación da figura da Valedora do Pobo 

e  o seu adxunto, deixando de lado aos demais. Pacto que se fixo extensivo para 

contrarreformar o Regulamento do Parlamento e onde volveu a se pór de 

manifesto que no neste réxime apenas hai sitio más que para dous.  Incluso a 

anunciada renuncia a alterar a lei electoral supón unha expresión dese acordo 

bipartito. 

Pactos bipartitos e rescates oligárquicos para unha elite afortunada e 

nembargantes toda a violencia material e simbólica contra a maioría social, contra 

os dereitos das persoas asalariadas, contra as posibilidades da xente moza, contra 

as pensións, o medio de vida das persoas maiores, contra as mulleres en canto 

eslabón feble nas que as aferrolla  a violencia neoliberal. 

Esa maioría social que sufre a falta de democracia e o exceso de corrupción 

político-empresarial segue a botar en falla entre os recortes, as privatizacións e a 

náusea publicitaria: O país agredido por ese proceso destituínte acreditamos, a 

cidadanía que vive e traballa neste país, na súa participación directa e cotián nos 

asuntos da res publica como o remedio maior para pór fin á dexeneración 

democrática que espalla recortes, privatizacións e corrupción na nosa sociedade. 

- A  rendición de contas dos cargos públicos da Xunta e a posibilidade da súa 

revocación. 

- A instauración dun rigoroso réxime de incompatibilidades dos cargos e ex 

cargos públicos para evitar as portas xiratorias, ademáis de limitar as 

remuneracións e xeneralizar unha xestión austera das elites, que non 

austericida para o pobo. 

- Os incumprimentos dos programas electorais do PP. 

- A redefinición e redución  do réxime de aforamento. 



 

 

- A aprobación dun complexo de normas legais que estendan e afirmen a 

democracia participativa.   

- A dotación suficiente dos medios materiais e humanos para a xustiza galega 

para que combata as tramas de corrupción político-empresarial  que se 

alimentan da política neoliberal das privatizacións. 

- O afortalamento do Consello de Contas e do Consello Consultivo para velar 

polo cumprimento da lei. 

- A indignidade  do mantemento  de cargos públicos imputados do PP.  

- O escándalo da morte parlamentario tanto da comisión de estudo da 

corrupción canto da de investigación sobre as caixas de aforro.  

 

Xa que logo, o grupo parlamentario da AGE formula a seguinte proposta de 

resolución: 

 

- O Parlamento Galego insta á Xunta desenvolver un programa de 

rexeneración democrática que inclúa a democracia participativa, o 

cesamento de todos os cargos públicos imputados e incursos nos 

diversos procesos xudiciais por corrupción,  a creación dun organismo 

independente de prevención e loita contra a corrupción e da fiscalía 

galega anticorrupción, a reactivación  dos traballos da Comisión non 

Permanente de Estudo para a Elaboración dun Plan de Medidas de 

Prevención e erradicación da Corrupción Política e da Comisión de 

Investigación para analisar e avaliar a evolución económico-financeira 

das antigas caixas de aforros e as causas e responsabilidades da súa 

actual situación, incluíndo as indemnizacións millonarias dos seus ex-

directivos, outrosí de instar á suspensión da entrada en vigor e 

modificación da lei de enxuízamento criminal para evitar que os 

prazos previstos nela  e a falta de medios materiais e humanos 



 

 

suplementarios nos xulgados provoquen de facto a impunidade das 

tramas de corrupción político-empresariais. 



 

 

 

Proposta de resolución nº 3 

Dereito a decidir 

O dereito a decidir supón unha actualización do dereito republicano de 

autodeterminación, tal e como sostén o doutor en dereito e profesor de dereito 

constitucional, Gerardo Pisarello. 

O dereito de autodeterminación consiste na facultade dunha comunidade política 

de decidir de xeito libre o seu estatuto xurídico. Este dereito a reformular o 

contrato social no seu conxunto ten claras raíces republicanas e democráticas. 

Como é evidente, para apoiar este dereito non é necesario ser nacionalista, basta 

con aceptar os principios republicanos e democráticos elementais. 

O dereito de autodeterminación é unha resposta a unha situación de presión 

externa que impide ou obstaculiza a expresión plenamente libre da vontade dos 

membros dunha comunidade política. Este dereito nace coas revolucións 

modernas, no marco da loita contra a arbitrariedade monárquica. Unha das súas 

primeiras manifestacións é a independencia, presentada como autogoberno, como 

no caso dos EEUU. En Europa atravesa varios momentos. É recoñecido 

inicialmente a principios do século XX e desempeña un papel central nas 

reivindicacións democráticas que seguen á caída de imperios como o austro-

húngaro. Despois da II Guerra Mundial, o dereito de autodeterminación 

consolídase e obtén desenvólvese xuridicamente no marco do ascenso dos 

movementos de liberación nacional e dos procesos de descolonización. O dereito 

de autodeterminación recoñécese como dereito humano en 1966 tanto a pobos en 

situación de suxeición colonial como en tanto que dereito universal de todos os 

pobos incluíndo o dereito á independencia pactada ou non, así como outros 

estatutos xurídicos como a libre asociación ou a integración nun Estado xa 

existente. 

Hoxe, o dereito a decidir considérase un dereito democrático que, ademais de 

admitido para pobos en situación colonial, tamén se admite cando existe unha 



 

 

situación de agravio reiterado ou cando existe unha demanda subxectiva forte, isto 

é, unha vontade clara e maioritaria, libremente conformada, de exercelo. 

O dereito de autodeterminación forma parte da tradición política galega e aparece 

xa recollido no anteproxecto de Estatuto de Autonomía redactado polo Seminario 

de Estudos Galegos en 1931. Unha das bases do posterior Estatuto de Autonomía 

aprobado en 1936, pouco antes de que o fascismo rematase coa II República. 

Galicia, recoñecida internacionalmente como nación desde que participou como tal 

no IX Congreso de Nacionalidades Europeas, organismo da Sociedade de Nacións, 

que se celebrou do 16 ao 18 de setembro de 1933, e recoñecida no vixente Estatuto 

de autonomía de 1981 como nacionalidade, ten dereito a decidir o seu estatuto 

xurídico nun momento de crise absoluta do chamado réxime do 78 en que os 

principios constitucionais máis básicos son violados sistematicamente por aqueles 

que deben cumprilos e onde capítulos importantes da soberanía popular quedaron 

violados tras a reforma pactada polas dúas forzas turnistas do artigo 135 da 

Constitución, constitucionalizando así o neoliberalismo e impedindo á cidadáns e 

cidadás galegos e do conxunto do Estado a poderen decidir sobre cuestións básicas 

de política económica. 

A situación de desfeita na que hoxe se atopa o noso país a todos os niveis e o papel 

historicamente subalterno e dependente do mesmo dentro do Estado español fan 

necesario o recoñecemento do noso dereito a decidir sobre que tipo de estatuto 

xurídico político, sexa este a independencia, a federación ou a confederación é o 

máis acaído para desenvolvernos, económica, política, social e culturalmente como 

sociedade, nun horizonte de esgotamento da segunda restauración borbónica e de 

período constituínte na mesma. 

Por todo o exposto, o Parlamento Galego insta ao goberno galego a que se 

dirixa ao goberno do estado para que mude o actual marco xurídico-político 

constitucional e recoñeza o dereito a decidir coma un principio democrático 

básico do pobo galego para exercer a súa soberanía e procurar o mellor xeito 

de desenvolverse a nivel humano, económico, social e cultural. 



 

 

 

Proposta de resolución nº 4 

Derrogación do artigo 135 da Constitución Española 

 

A modificación exprés do artigo 135 no verán do ano 2011 supuxo institucionalizar 

a política da austeridade neoliberal que recorta dereitos e tingue de escuridade o 

horizonte de emancipación da nosa sociedade.  

 

As consecuencias da regra de ouro imposta polas institucións non electas que 

malgobernan o mundo (a chamada Troika), e adoptada polo goberno títere do PP, 

coa complicidade do PSOE, non deixan de estremecer os piares das políticas de 

igualdade de oportunidades, cada vez máis desiguais. 

 

As políticas de recorte introducíronse na estrutura do sistema social para 

quedarse. Por iso, só poderemos saír deste pozo cun novo modelo produtivo, cun 

novo sistema político e económico baseado nas necesidades reais das persoas.  

 

A obriga de non superar un determinado teito é, ademais, unha escusa para 

destinar ao pagamento da débeda pública millóns de euros que benefician a 

aqueles que, co seu modelo especulativo, nos levaron a esta crise-estafa. Dentro do 

amplo abano de medidas austericidas figura a degradación do sistema público de 

igualdade de oportunidades determinado pola educación, pola sanidade e polas 

políticas sociais.  

 

E dentro dos recortes xeralizados unha ampla franxa poboacional queda excluída 

do acceso aos dereitos de cidadanía, como son as persoas migrantes. Todas e cada 

unha das Leis de recortes explícanse por termos adoptado a regra de ouro imposta 

pola troika, en aras da súa “sostibilidade”, un termo secuestrado pola rendibilidade 

e competividade económicas.  

 

Mentres a débeda pública enriquece a uns poucos, a maioría das persoas padece as 

consecuencias dos recortes que cómpre identificar para termos ben  clara a 

dimensión da catapulta social que representa a regra de ouro do artigo 135:  



 

 

 22,2% das persoas por debaixo da soleira da pobreza 

 29,2% das persoas (+13,5 millóns), segundo Indicador AROPE, padecen 

situación de pobreza, incrementándose desde o 2008 ate o 2014 a 

porcentaxe de persoas que viven en situación de privación material severa: 

do 3,6% (2008) ate o 7,1% (2014). 

 O Índice Gini incrementouse do 0,315 ate o 0,347 na mesma franxa 

cronolóxica 

 Vivimos nunha sociedade empobrecida, sendo así que podemos dicir que 

hai que ser máis pobres para ser considerado pobre xa que no 2009 a contía 

estaba nos 8.876 €, mentres que no 2014 se sitúa nos 7.961 €, para fogares 

unifamiliares. Para as unidades compostas por dous adultos e dous fillos 

pasou dos 18.641 € aos 16.718 €. 

 A renda do decil máis pobre decreceu nun 22%.  

 Unha sociedade empobrecida que só podería emerxer de manterse o 

carácter universal dos servizos públicos fundamentais: educación, sanidade 

e políticas sociais.  

 

Por todas estas circunstancias, graves e que enchen de nebulosa o noso 

futuro e empobrecen a nosa democracia, o Parlamento de Galicia insta á 

Xunta de Galicia a dirixirse ao goberno do Estado para que derrogue o actual 

artigo 135 ao mesmo tempo que se audita a débeda pública para coñecermos 

cal é lexítima e cal é repudiable, previo paso a un proceso constituínte que 

conceda ás futuras xeracións unha reforma seria e afondada da Constitución 

Española quen de outorgar garantías de presente e futuro, mediante o 

mantemento e reforzamento dos servizos públicos gratuítos e universais, a 

configuración dunha cidadanía republicana sen exclusións.   



 

 

 

Proposta de resolución nº 5 

Políticas para garantir o dereito á vivenda 

 

No segundo trimestre do 2015, os datos publicados polo Consello Xeral do Poder 

Xudicial confirman que a crise pasou e que todo vai ben. O total de lanzamentos 

practicados sumou 714 cando no primeiro trimestre foron 667 para sumar un total 

de 1.381 desafiuzamentos no que vai de exercicio ( 1.385 no primeiro semestre do 

2014). A media de desafiuzamentos supera os 7 diarios. E xunto a esta inaudita 

onda de violencia material hai unha estratexia de represión que consiste en 

abrumar con multas administrativas e xuízos ás persoas activistas que se opoñen a 

esta indignidade. O nome de Nicanor Acosta ben pode significar aos centos de 

persoas que loitan de cote cada vez que unha familia vai a rúa coa deixación 

cómplice da administración pública galega. O nome de carlos Midón simboliza de 

xeito dramático ese asasinato inducido que supón a violencia de arrebarte a túa 

vivenda. 

A Xunta constatou, diante das sucesivas desfeitas electorais, a inanidade da súa 

política previa para garantir en xeral o dereito a unha vivenda digna e en particular  

atender ao drama dos desafiuzamentos: 

-  Que fora daquelas prometidas 500 vivendas da Xunta de Galicia para evitar 

que as persoas quedaran sin casa? 

- Canto se tardou en conquerir a sinatura de convenios para que alomenos 

unha fracción moi pequena dos  milleiros de vivendas do SAREB e da propia 

Abanca, que dormen o soño inxusto da especulación, poidan utilizarse para 

garantir o dereito a unha vivenda para as familias en dificultades? Que 

número están hoxe efectivamente ocupadas? 

- Para que serviu aquel papel asinado coa FEGAMP e o Consello Xeral do 

Poder Xudicial? Cantos desafiuzamentos evitou? 



 

 

- A interesada opacidade dun programa fracasado como foi o programa 

Reconduce agochou a deixación da Xunta respecto da vulneración dun 

dereito básico. 

- Cantas persoas acadaron, no marco do programa de realoxo das persoas 

afectados por desafiuzamentos, unha vivenda substitutoria? 

O certo é que a leve rectificación da Xunta que expresa o bono de aluguer social dá 

conta das insuficiencias da acción pública da Xunta neste septenio de 

desafiuzamentos. E da inaudita tardanza. A orde do 7 de agosto que lanza a 

convocatoria publícase o 28 agosto do 2015 e a sociedade galega sufre o azoute da 

crise dende 2008. Sete anos levoulle ao goberno Núñez Feijóo espertar da súa 

parálise, do seu deixar facer ás forzas do mercado. 

A sinatura co SAREB nesta primavera - e con outras entidades financeiras - de 

convenios para a cesión de vivendas ten que se ampliar para recoller a demanda 

insatisfeita que recolle ese estreito rexistro único de demandantes de vivenda de 

Galicia. Malia a súa angostura o rexistro anota a 13.615 persoas neste mes de 

outubro. 

As cifras recollidas no denominado plan Rehavita contemplan para o eixo terceiro, 

o da prevención da exclusión residencial unha previsión orzamentaria de 63,3 

millóns de euros para o sexenio 2015-2º para atender ás vivendas de inserción, o 

realoxamento de persoas afectadas por execucións orzamentarias e para o apoio as 

situacións de emerxencia residencial. Non se explica que sigan a repetirse o drama 

de persoas e familias sen ter onde ir logo de sufrir esa violencia inaudita que é que 

nos boten da nosa casa. 

Xa que logo, e en atención o recollido no artigo 25 da Declaración Universal dos 

Dereitos Humanos, ao disposto no artigo 47 da Constitución e no artigo 4 do 

Estatuto, que prescriben as responsabilidades dos poderes públicos para proveer 

este ben básico, este país non pode deixar na rúa a ningún cidadá ou cidadán que 

perda a súa vivenda habitual. 

Polo referido, o Parlamento Galego insta á Xunta a garantir de xeito efectivo 

unha moratoria universal e indefinida en todos os casos de desafiuzamentos 



 

 

que seguen a se producir en Galicia, ben no réxime de compra ou no de 

aluguer, nos que a vivenda sexa a residencia habitual das persoas e familias 

afectadas, e o establecemento dun amplo réxime de aluguer social da 

totalidade das vivendas baleiras do SAREB no noso país. 



 

 

 

Proposta de resolución nº 6 

Establecer os píares dun novo modelo produtivo 

Atrás quedan oito anos desde o crac do capitalismo globalizado iniciado a finais de 

2007 e comezos de 2008 nos EEUU debido á hipertrofia do sector financeiro que 

no caso da Unión Europea se viu agravado por un modelo de reparto de traballo 

onde os países do sur, onde se atopa Galicia, cada vez se desindustrializan máis, 

especialízanse na economía de servizos precarizada e no consumo baseado no 

crédito procedente dos bancos do norte. Este é o modelo produtivo que nos deixa 

unhas cifras de precariedade laboral, paro de longa duración, paro xuvenil e 

desemprego en xeral estruturais que, ademais, dificilmente poderán ser revertidas 

cando as economías de países como o noso sigan volcadas exclusivamente ao 

pagamento da débeda. Unha escravitude, esta da débeda endosada ao sector 

público para salvar á banca privada, que fará que os procesos de privatización e 

desmantelamento dos sectores públicos continúen e que, grazas a leis impostas 

por Alemaña como a da chamada estabilidade orzamentaria –constitucionalizada 

nun Estado Español que semella un protectorado- impedirán calquera tipo de 

investimento público para apoiar aos sectores produtivos. Por outra banda, a 

rixidez dos tipos de cambio impostos pola pertenza á Eurozona desbota o uso 

habitual noutros períodos históricos da devaluación monetaria para gañar 

competitividade na exportación e aboca a unha continua e dolorosa devaluación 

interna en forma de baixos salarios, mingua de dereitos e pobreza mesmo naqueles 

que teñen a sorte de atopar un emprego. 

A crise que padecemos semella estar sendo usada polos poderes económicos como 

unha oportunidade para poñer aínda máis sobre as cordas ao mundo do traballo e 

para desmontar de vez o que queda do Welfarestate. Todo parece indicar que o 

crac do capitalismo financeiro continuará a facer estragos, desta volta, nas 

economías emerxentes, o que sen dúbida traerá inestabilidade económica en todo 

o globo. Ademais, como xa adiantou Pierre Moscovici, membro da Comisión 

Europea, o orzamento presentado polo goberno español incumpre as chamadas 



 

 

regras do déficit polo que á volta das eleccións xerais convocadas para o 20 de 

decembro haberá nova terapia de choque en forma de recortes. 

Estamos no medio dunha tormenta perfecta que non cesa. Compre buscar 

alternativas a esta espiral destrutiva. 

O novo modelo produtivo polo que propugnamos desde a Alternativa Galega de 

Esquerda pasa, en primeiro lugar, polo desafío ao “Consenso de Berlín-Bruxelas” 

de xeito que se poida dar protagonismo á iniciativa pública así como a outras 

formas de propiedade social e democrática á hora de impulsar un modelo de 

desenvolvemento centrado nas persoas, non no PIB. 

Así mesmo, débese considerar prioritarias as seguintes cuestións: 

Investimento en I+D+i de carácter civil para procurar un desenvolvemento sólido 

baseado no coñecemento científico e no alto valor engadido da nosa produción. 

Apoio público á pequena industria produtiva que inclúa criterios de 

sustentabilidade ecolóxica. 

Afirmación como dereitos subxectivos dos dereitos económicos, sociais e culturais 

recollidos na Constitución de 1978, de xeito que sexan esixibles nos tribunais de 

xustiza e eliminación da recente reforma antidemócratica do artigo 135 da 

Constitución. 

Elaboración dun Plan Galego de loita contra o cambio climático que, de xeito 

transversal, permita a redución das emisións de CO2 á atmósfera e que se centre 

no aforro e na eficiencia enerxético e na aposta polas renovables -co que isto pode 

ter de beneficioso en termos de emprego en sectores como o da construción- na 

implantación de políticas fiscais verdes, que conteña o deseño dun Plan de 

Mobilidade Sustentáble que aposte polo transporte público de proximidade e que 

desincentive o transporte privado, peche da inicineradora de Sogama, e promoción 

da agricultura ecolóxica, o recurso á compra pública dos produtos agrarios de 

proximidade que contribúan a acadar a soberanía alimentaria, un Plan de fomento 

da incorporación de mozos e mozas ao rural debidamente orzamentado,  derrogar 

o Plan sectorial de actividades extractivas, peche das centrais térmicas con 

alternativas para os traballadores e traballadoras, promoción do pequeno 



 

 

comercio, especialmente o baseado en produtos de proximidade e eliminación dos 

privilexios para as grandes superficies. 

Apoio económico directo e eliminación de trabas burocráticas aos proxectos de 

emprendemento no rural. 

Extensión dos servizos públicos como elementos de cohesión social e xeradores de 

emprego e benestar para a cidadanía. 

Ordenación seria do territorio que permita un rural vivo e sustentable, con acceso 

a terras agrarias e couto á eucaliptización e que impida que a cultura do pelotazo 

urbanístico continúe a estragar a costa galega. 

Aposta pola pesca tradicional e de baixura e fomento do consumo de produtos do 

mar de proximidade pulando sempre pola diferenciación no etiquetado dos 

produtos do mar galegos. 

Polo exposto, o Parlamento Galego insta á Xunta a elaborar e asentar os 

píares dun novo modelo produtivo que permita o desenvolvemento humano 

en convivencia co equilibrio ecolóxico e social, e que conteña unha resposta 

ás liñas concretas sinaladas ao longo desta resolución. 



 

 

 

 

Proposta de resolución nº 7 

En defensa do sector naval galego 

O sector naval resulta un componente estratéxico da economía galega, sendo un 

elemento industrial relevante na ría de Vigo  e de carácter vital  para a ría de 

Ferrol. 

O volumen do  emprego xerado directa e indirectamente, as capacidades asociadas 

para xerar produtos de alto valor engadido e a súa condición de motor económico 

de arrastre da economía de zonas centrais da industria galega  como son Vigo e 

Ferrol son razóns que explican a urxencia dunha actuación pública de impulso e 

afortalamento do sector. 

Dos anuncios realizados polo presidente da Xunta da contratación dunha  flota de 

máis de 20 embarcacións (gaseiros, quimiqueiros, floteis, etc.) prometidas more 

electoral en relación co desembarco da filial para o estranxeiro de Pemex, só 

arribaron en efecto dúas embarcacións, unha para realizar nos estaleiros de 

Barreras en Vigo e outro nas instalacións de Navantia na ría de Ferrol. Agora, no 

bordo da campaña electoral das xerais nada se sabe das restantes embarcacións e 

si se anuncia un terceiro flotel. Dos catro petroleiros que vai realizar Navantia nos 

estaleiros do sur apenas nada se realizarán na ría de Ferrol. Ría que xa ten dende 

hai 10 meses liberado das hipotecas do veto europeo o estaleiro de Fene, a vella 

Astano, sen que se saiba dun plan industrial que define capacidades, obxectivos, 

novos investimentos produtivos e renovación dunha plantilla envellecida. 

Respecto das necesidades de emprego a Xunta apenas fixo outra que promesas 

electorais, que non sirven para atender ás esperanzas da xente de poder vivir e 

traballar na súa terra. A destrución de emprego directo e indirecto no naval galego 

excede os 11.000 postos de traballo. No caso de Ferrolterra perdéronse máis de 

4.200 postos de traballo neste tempo sin que na actualidade iso evite a 

subocupación da plantilla principal e unha fonda crise e peche de parte das 

industrias auxiliares e cunha ofensiva empresarial  para devaluar os acordos sobre 



 

 

condicións de traballo pactados hai anos. En Vigo, o sector naval coñeceu a 

enaxenación do estaleiro Barreiras, sentando as bases dun trasvase de 

coñecementos e tecnoloxía que nos deixará peor a medio prazo, sen que de 

momento o sistema novo de bonificacións fiscais esté sendo efectivo. Nesta cidade, 

o emprego destruido cífrase en 7.000 postos de traballo. 

Son demasiados os ataques e deixacións inflixidos polos sucesivos gobernos ao 

sector naval galego e só o alto nivel produtivo e a capacitación dunha clase 

traballadora que sabe e quere facer barcos, porque nelo vai a súa vida, o seu 

xornal, o futuro da terra na que viven, explican a súa resistencia e pervivencia. 

Sector estratéxico, impacto en zonas de cabeceira para a nosa industria como 

Ferrol e Vigo, gran volumen relativo de emprego, capacidade de dinamización 

económica tractora desaproveitada… e o presidente da Xunta, con residencia en 

Vigo e de terrazas en Ferrol non atopa un oco da súa axenda para reunirse e soster 

de fito en fito a ollada crítica dos representantes dos traballadores e traballadoras 

do sector. 

Respecto do naval segue en vigor unha das promesas estrela do presidente, a 

construción do dique flotante.  Dique sobre cuxa necesidade hai unanimidade no 

sector para afianzar a división de reparacións. Dique que tería que ser 

acompañado por outro cubert 

Falla unha vontade política que ordene un planeamento de futuro para este sector 

produtivo.  A mesa do sector naval ten un papel a xogar como marco onde 

comprometer un plan de viabilidade do sector, que contemple diferentes 

elementos: 

 - un financiamento público e privado suficiente para pular pola creación de novos 

proxectos no sector e na procura da integración, transformación e colaboración 

entre as empresas do sector. 

- o desenvolvemento do novo sistema de bonificacións fiscais,  coa achega ao sector  

das bonificacións devoltas ao Estado en virtude da decisión da Comisión Europea. 

-  a consecución de compromisos efectivos e urxentes de nova carga de traballo no 

mercado mundial. 



 

 

-  O desenvolvemento do novo modelo de fragata F- 110. 

-  a realización urxente da construción da sexta fragata e os BAM para a armada. 

-  a consecución do quinto gaseiro dos que  participa Unión Fenosa. 

- un plan de investimentos produtivos e medios materiais e humanos para pór a 

Astano en condicións de fabricar barcos dende o primeiro de xaneiro do 2014. 

-  Por último que non menor, o  dique flotante para a división de reparacións así 

como un dique cuberto.  outrosí dos investimentos produtivos e medios materiais 

e humanos para pór a Astano ao día.  

Xa que logo, o Parlamento Galego insta á Xunta a que rectifique de plano os 

seus incumprimentos e deixacións e desenvolva as xestións oportunas, con 

carácter de urxencia, para acadar a construción do dique flotante,  a 

elaboración acordada coa representación social do plan industrial para 

Navantia  que contemple a potenciación do estaleiro de Fene para a 

construción naval civil pública, o desenvolvemento do programa do novo 

modelo de fragata F-110, a consecución de nova carga de traballo e a reunión 

do presidente cos comités de empresa do estaleiro público. 

 



 

 

 

Proposta de resolución nº 8 

Creación dunha Banca Pública e imposición topes máximos no cobro de 

comisións bancarias 

O goberno Feijóo vai pasar á historia como aquel que empaquetou e vendeu á 

banca privada estraxeira o sistema financeiro galego que encarnaban Caixa Galicia 

e Caixanova coa excusa da súa alta exposición ao modelo económico que, nos anos 

noventa do século XX, era considerado coma o motor do chamado daquela “milagre 

español”. Este descabezamento financeiro do país provoca grandes dificultades ás 

pequenas empresas galegas para acceder ao crédito e está a provocar que o aforro 

galego “emigre” para financiar o desenvolvemento económico doutras zonas do 

Estado español. 

Ao contrario do que se asegura con bastante desvergoña, o modelo de banca 

pública non só non é algo doutros tempos, senón que algúns dos países máis 

desenvolvidos da UE, como Alemaña e os seus bancos públicos dos Lander ou 

Francia, posúen un denso tecido de bancos públicos para financiar o seu sistema 

produtivo. 

A banca pública, a diferenza da privada, se concibe coma un servizo público, polo 

que debe actuar baixo uns parámetros e obxectivos que beneficien á sociedade e se 

algo deixou clara a crise do sistema bancario mundial, e a súa expresión concreta 

no estado español e Galicia, é que o mito de que o sistema privado xestiona mellor, 

tamén a banca, é iso, un mito. 

As enormes perdas deixadas por unha banca privada irresponsable e voraz 

houberon de ser respaldadas polos cartos dos contribuíntes, deixando en bastante 

mal lugar a delirante teoría da man invisible do mercado. 

O noso país precisa hoxe un sistema bancario público que drene com crédito 

accesible o tecido económico produtivo, industrial, agrario, pesqueiro, dos 

autónomos, dos pequenos emprendendores. Unha banca resgardado da 

volatilidade dos mercados financeiros mundiais, das operacións especulativas 

arredor do cemento, dos alimentos ou dos recursos enerxéticos e pegado ao 



 

 

territorio. Unha banca que limite o sobreendebedamento familiar, endebedamento 

que só conduce á redución de salarios e á multiplicación de incentivos para 

directivos. Unha banca  que impida actuacións concertadas entre entidades 

financeiras e sociedades de taxación cuxo resultado é o incremento exorbitado do 

prezo do solo e dos inmobles. Unha banca que protexa a Obra Social e que poida 

facerse cargo da Obra Social en perigo das extintas caixas de aforro. Unha banca 

necesaria para que o parque de vivendas baleiras propiedade do SAREB se 

convenie para constituír un parque de vivenda pública social en aluguer. Unha 

banca, ademais, dotada de sistemas férreos de control da súa actividade e do 

cumplimento dos seus obxectivos, que sexa implacable cos casos de corrupción, 

que impida as indemnizacións millonarias dos directivos, que se implique na 

modificación do mercado hipotecario e que non contribúa nos desafiuzamentos.  

Banca pública que impediría o fenómeno actual das duplas comisións. Penúltimo 

mecanismo para engordar os beneficios bancarios milmillonarios e que se suma á 

pleiade de comisións que cobran as entidades financeiras. Práctica que reportou 

pingües beneficios ás entidades bancarias que a puxeron en marcha entre a 

complicidade e desidia dos gobernos central e da Xunta. O Banco de España fixo 

deixación das súas obrigas regulatorias  e calou diante do escándalo das duplas 

comisións por sacar diñeiro nos caixeiros automáticos. Só tarde interveu o goberno 

central, entre o silencio da Xunta de Galicia. 

De esta práctica ilegal non se pode agardar que se resolva cunha suba xeral das 

comisións por retirada de diñeiro nos caixeiros derivada dun acordo entre as 

diversas entidades bancarias. Os poderes públicos terán que contemplar na 

regulación que non supoña na práctica un incremento dos importes das comisións. 

A regulamentación aprobada recentemente ten que incorporar unha cláusula tope 

que impida a espiral de crecemento por este servizo e a sanción das prácticas 

ilegais cometidas ate a aprobación da norma estatal. 

 

 

 



 

 

 

É por isto que o Parlamento Galego insta á Xunta para que inicie os trámites 

legais para crear un Banco Nacional Galego de propiedade pública que actúe 

como motor financeiro na implementación do novo modelo produtivo que 

precisa o noso país e que impida non só a práctica das duplas comisións por 

parte das entidades financeiras que operan en Galicia, marcando un tope 

máximo, e impoñendo as sancioóns que correspondan ás entidades nesas 

prácticas.  



 

 

 

Proposta de resolución nº 9 

Recuperación e afortalamento dos servizos públicos 

A axenda oculta dos gobernos da dereita política ten como obxectivo estratéxico a 

mercantilización de todos os eidos da vida social. Os servizos públicos son un dos 

elementos que obstaculizan esa distopía neoliberal e son polo tanto suxeito 

paciente das agresións gubernamentais. Da súa degradación obtén réditos 

económicos a oligarquía financeira ao abrir novos espazos para a valorización do 

capital e  debilitar as condicións das clases traballadoras e populares. En último 

extremo quérese arribar a Thule neoliberal que metamorfosea á cidadanía con 

dereitos en clientela que pode acceder ou non a servizos convertidos en negocios. 

Da derrota do nazifascismo e das loitas seculares do movemento obreiro, as nosas 

sociedades gañaron consciencia e dereitos: dereitos económicos, sociais e culturais  

que declaran a Constitución e o Estatuto, pero que hoxendía están en moi grave 

risco de se converter en papel mollado. Do estreito e neoliberal economicismo de 

Maastricht á contrarreforma constitucional do verán do 2011, que outorgou 

prioridade absoluta ao pagamento da débeda, desenvólvese un progresivo 

desmantelamento dos servizos públicos no noso país. Esa axenda neoliberal pon en 

cuestión polo tanto o concepto de cidadanía social, onde as persoas podemos 

exercer os nosos dereitos políticos e civís a  partires do exercicio efectivo dos 

dereitos económicos, sociais e culturais. 

Ese desmantelamento e erosión  dos servizos públicos provócase ao través de 

diferentes modalidades de actuación contidas no consenso de Bruxelas: recortes, 

repagos e privatizacións, as cales constitúen a trinidade neoliberal que 

mercantiliza  os servizos públicos, os cales son lidos polo capital como un dos 

ámbitos clave para colonizar e someter á lei do valor: 

 No eido da sanidade pública atopámonos no lustro Feijóo cun recorte dos 

seus recursos económicos por importe de  374 millóns de euros, un recorte 

en euros constantes do 21% do orzamento. A liquidación do concepto de 

sanidade pública universal e gratuíta que viña da lei xeral de sanidade do 



 

 

1986 e o progresivo recorte e a introdución de repagos en todos os ámbitos 

da sanidade acompáñanse dun crecente volumen de ingresos xestionados 

directamente por operadores privados, a partires da aprobación da lei 

15/97. Na clasificación das sanidades privatizadas Galicia forma parte 

xuntoa a Madrid e Catalunya das máis afectadas: un 50% do orzamento o 

manexan as empresas privadas.  

 A educación pública acumula un recorte nos seus orzamentos  de 356 

millóns de euros, un 26% do orzamento en termos reais.  O peche de 103 

escolas e 532 aulas públicas; a eliminación de 1.372 profesores e 

profesoras; os 60 millóns de euros que peder o sistema universitario galego 

e  a redución nun 34% das axudas aos grupos e proxectos de investigación; 

a suba dos prezos dos comedores escolares; a blindaxe dos centros privados 

concertados, incluso aqueles que discriminan polo sexo do alumnado;  os 28 

millóns de euros  para o ensino relixioso… son unha secuencia de medidas 

que ameaza a capcidade integradora do sistema para procurar unha 

educación integral e crítica.  A ese obxectivo opónselle unha LOMCE 

mercatilizadora. 

 No capítulo de protección e promoción  social pérdense  251 millóns de 

euros, que supoñen un 36% menos en termos reais. A serie de informes do 

observatorio para a dependencia afirman a vulneración de dereitos de 

persoas co grao recoñecido e que non reciben atención pública. as análises 

máis recentes sobre os sistema de dependencia son moi negativas e van na 

liña escrita polo Valedor do Pobo acerca dos incumprimentos da Xunta das 

súas obrigas legais para facer efectiva a lei  39/2006. Cos datos de xullo, 

Galicia ten 12.426 persoas desatendidas e 15.096 persoas con grao I e 

dereito a partires de xullo. 

A barbarie neoliberal dos recortes, os repagos e as privatizacións constitúe o caldo 

de cultivo da trama de corrupción política-empresarial que afoga ás institucións e 

partidos do réxime e afasta á cidadanía do interese nos asuntos da res publica. Cda 

servizo privatizado é un espazo propicio para a corrupción que degrada un dereito  

cidadá nun negocio privado.  



 

 

Barbarie que se compraceu nestes anos en por atrancos e mesmo exclusións a 

persoas migrantes. Barbarie que debuxa menores con mal nutrición, maiores que 

non poden mercar menciñas, a degradación das condicións materiais en aspectos 

tan básicos como a saúde, a alimentación ou a vivenda. 

Barbarie que se cifra en números concretos: do 2009 ao 2015, a caída en cifras 

absolutas do denominado gasto social é aterradora; na Produción de Bens Públicos 

de Carácter Social, o gasto nestes seis anos reduciuse en 919 millóns de euros (un 

25% en valores reais ao descontarlle a inflación); na Protección e Promoción 

Social, a redución foi de 236 millóns de euros, máis do 36% en termos reais.  

Un país con xustiza social  e igualdade, inclusivo dunha  cidadanía con dereitos 

necesita outra política, a que afortala, amplía e desenvolve un conxunto integral de 

servizos públicos, que garantan as condicións materiais para unha vida digna a 

todas e todos os que viven e traballan no noso país.  

Polo exposto, o Parlamento Galego insta á Xunta a desenvolver, en 

cumprimento das recomendacións recollidas na memoria 2014 do Consello 

Económico e Social, un plan extraordinario de recuperación dos servizos 

públicos na modalidade de xestión pública directa, nomeadamente nos eidos 

da sanidade, a educación e a dependencia, que permita recuperar alomenos 

o emprego e os seus valores orzamentarios en termos reais ao nivel do ano 

2009. 

 

 



 

 

 

Proposta de resolución nº 10 

Plan Integral de Atención á Diversidade e ao alumnado con Necesidades 

Educativas Específicas  

 

Coa escusa da sostibilidade dos intereses duns poucos, o goberno da Xunta de 

Galicia e o do Estado puxeron en marcha sistemáticas políticas de recortes nos 

servizos públicos básicos para a política de igualdade de oportunidades de todas as 

persoas. O incremento dos copagos e repagos de todo tipo nos servizos públicos da 

educación, da sanidade e das políticas sociais provocan un deficitario acceso ao 

dereito que cosagran o Estatuto de Galicia e a Constitución e unha paseniña 

degradación de ditos servizos que se acompaña dun auxe aos procesos de 

privatización dos mesmos.   

 

Desde o ano 2009 os recortes orzamentarios foron afectando a todos os eidos do 

sistema público da educación. Os últimos informes do Valedor do Pobo alertan de 

que debido a esas políticas de recorte se está quebrando en Galicia o dereito a 

unha educación inclusiva, de tal forma que podemos dicir que, en vez de consolidar 

o estadio da educación integradora en que nos introducíramos delicadamente, os 

recortes nos devolven a unha época de educación segregadora e isto non só porque 

se alente transferir ao alumnado con necesidades educativas específicas cara a 

centros de educación especial, senón que, debido aos recortes de profesorado e á 

implantación da LOMCE, a segregación instálase nas propias aulas dos centros 

públicos, onde aulas masificadas e carencia de persoal de apoio educativo, 

converten en imposible a tarefa de atención individualizada e inclusiva.  

 

A iso debemos sumar a demouca que padeceron departamentos de orientación, 

sometidos a unha inestabilidade e itinerancia laboral terrible, que imposibilita 

totalmente deseñar programas axeitados de atención ao alumnado con 

necesidades educativas específicas, e máis, se cabe, se consideramos que o 

profesorado de Pedagoxía Terapéutica e Audición e Linguaxe está sometido a 

inestabilidade, itinerancia e precariedade.  Esta dura realidade, que está sendo 

atendida a golpe de protesta das familias dos nenos e nenas, e baixo forma de 



 

 

parches conxunturais, precisa dunha política educativa firme que recupere e 

incremente os niveis de persoal educativo. En calquera caso, como medida urxente, 

mais con finalidade estrutural e permanente, cómpre deseñar un Plan Integral de 

Atención para o Alumnado con Necesidades Educativas Específicas 

escoitando, de verdade, a todos os axentes implicados na comunidade educativa 

para que a educación destes nenos e nenas non supoña unha vía para a 

discriminación.  

 

 Lembremos a formulación da Unesco sobre a importancia que teñen as 

escolas ordinarias para o alumnado con necesidades educativas específicas. Para 

iso, deben estar ben dotadas, con recursos materiais, organizativos e humanos 

axeitados e suficientes. Así, poderemos crear comunidades de acollida, construír 

unha sociedade integradora e acadarmos unha educación inclusiva.  

 

 Pensemos tamén que a LOMCE incorpora na súa tortuosa definición o 

desenvolvemento de probas de obstáculos en numerosos tramos que suporán 

unha dificultade engadida para este alumnado que só poderá avanzar se nos 

dotamos dun Plan Integral ben dimensionado para atender as súas necesidades 

desde a escola pública, desde a súa escola máis próxima ao seu espazo vital.  

 

 Por todo o exposto, o Parlamento de Galicia insta á Xunta de Galicia a 

elaborar e aplicar un Plan Integral de Atención para o Alumnado con 

Necesidades Educativas Específicas que contemple o diálogo activo e 

responsable cos axentes implicados na comunidade educativa e conteña, 

entroutros aspectos, as axeitadas medidas orzamentarias para dotar aos 

centros educativos públicos de recursos humanos, materiais e organizativos 

quen de responder ás necesidades que se detecten. 



 

 

 

Proposta de resolución nº 11 

Rescate do sector do I+D+I 

 

A grave situación pola que atravesa a investigación, o desenvolvemento e a 

innovación (I+D+I) en Galicia, están a colocar ó noso pais á cola do Estado e de toda 

Europa, na maioría dos indicadores nesta materia. 

Os recortes nas políticas públicas de apoio á investigación levadas a cabo nos 

últimos 5 anos en Galicia, contrastan co sendeiro seguido pola maior parte dos 

países europeos situado en mellores condicións diante da crise económica. Países 

como Alemaña incrementaron un 7% os recursos públicos destinados a 

investigación engadidos a unha política de apoio a investigación sostida no tempo e 

polo tanto estable e continuada. 

Despois dun período dominado por un modelo económico centrado na especulación 

urbanística e no ladrillo, atopámonos diante dun Goberno que como única estratexia 

de futuro ten a venta a prezo de saldo do sector financeiro (espolio das caixas) e 

empresarial (Pescanova, Barreras...) e que asiste impasible o desmantelamento do 

xa de por si feble tecido industrial de Galicia. 

A este despropósito temos que engadir a falla dunha política decidida de impulso da 

innovación e da investigación como piares do futuro de Galicia e dun modelo 

produtivo viable. 

Galicia sufriu un retroceso sen precedentes en todos os indicadores relacionados co 

progreso científico e tecnolóxico. 

A salvaxe diminución do número de empresas tecnolóxicas, grupos de investigación, 

axudas a investigadores, teses e programas de doutoramento son exemplos claros da 

grave situación que atravesa o sector do I+D+I. 

Galicia perdeu mais de 1000 investigadores nos últimos cinco anos e pasou do 1,01 

% do PIB de gasto en investigación ao 0,84%, moi lonxe da media estatal situada no 

1,26% do PIB e mais aínda da media europea que alcanza xa o 2,02% no conxunto 

da unión. 

Por todos estes motivos é preciso un cambio de rumbo urxente nas políticas de 

I+D+I do Goberno da Xunta que comece por un incremento do financiamento   de 

xeito que Galicia deixe de estar a cola do pais  que esta a cola de Europa en 



 

 

investimento en investigación. 

 

O Parlamento Galego acorda incrementar os investimentos en I+D+I en Galicia 

de xeito que acade a media estatal do 1,26 % do PIB no vindeiro exercicio 

orzamentario do ano 2016, o 1,75% do PIB no 2017 e se sitúe na media 

europea no ano 2018 do 2,02% do PIB. 



 

 

 

Proposta de resolución nº 12 

Recuperación do Dereito á Educación 

 

A política educativa do Goberno Galego basease nun severo tridente que está a 

comprometer seriamente o dereito á educación do alumnado galego. Recortes, 

desorganización e implantación dun modelo educativo retrogrado, son os tres pes 

que sosteñen o andamiaxe educativo Galego que se mantén en pé, so grazas ao 

compromiso da comunidade educativa no seu conxunto. 

-1250 profesoras e profesores menos, 532 aulas suprimidas, 107 escolas pechadas e 

300 millóns de euros de redución orzamentaria..., son cifras que deixan claro o 

terrible impacto dos recortes educativos neste último lustro. 

-Copago nos comedores escolares, desaparición do sistema de préstamo universal 

dos libros de texto e desmantelamento da rede de orientación e atención á 

diversidade... son claras mostras da ineficacia da xestión do Goberno do Partido 

Popular en materia educativa 

-A aplicación da LOMCE e implantación do chamado bilingüismo harmónico a través 

do decreto do plurilingüísmo son dous exemplos claros de ata onde pode chegar o 

Goberno Feijoo no seu afán por someter calquera atisbo de progreso en materia 

educativa. 

 

Se hai uns anos advertíamos das consecuencias desta nefasta política, agora 

constatamos como as peores previsións se teñen superado. A degradación do ensino 

en Galicia amosa xa os seus signos facendo cada día mais duro o acceso a un ensino 

publico de calidade para amplas capas da sociedade. O  recente inicio do  presente 

curso escolar supuxo un gasto medio de 700 euros por fillo para cada familia Galega. 

En moitos casos o salario completo familiar, non abondou para asumir estes custes. 

Voltamos pois a tempos nos que o dereito a unha educación publica esta 

condicionado polos recursos económicos dunhas familias que cada día atopan mais 

e mais obstáculos para garantir unha educación de calidade para os seus fillos e fillas, 

un dereito fundamental conculcado na práctica baixo o pretexto da crise.  

 

Por todo o exposto, o Parlamento galego insta á Xunta de Galicia a adoptar as 



 

 

medidas necesarias para dar resposta ao dereito a unha educación publica de 

calidade de todo o alumnado galego escolarizado nos centros públicos de 

ensino non universitario garantindo, entre esas medidas, o acceso a unha 

praza publica gratuíta para  todo o alumnado do ensino público non 

universitario, ao servizo de comedor e transporte escolar en condicións de 

gratuidade, aos libros de texto e do  material escolar e complementario en 

condicións de gratuidade; e, por suposo, a recuperación das equipas docentes 

dos centros de ensino público de xeito que se poda atender a diversidade de 

motivacións, capacidades, ritmos e intereses do alumnado galego, e coa posta 

en marcha dun plan de recuperación da escola rural que incorpore o 

establecemento de programas específicos de supervivencia naqueles centros 

en risco de desaparición. 



 

 

Proposta de resolución nº 13 

Defensa da lingua galega 

 

 O Decreto 79/2010, coñecido coma o Decreto do Plurilingüismo, supuxo un 

retroceso para a normalización da lingua galega. Un retroceso documentado e 

recoñecido polo terceiro informe do Comité de Expertos sobre España (CM 

(2012)111) no tocante ás observancias da Carta europea das linguas rexionais e 

minoritarias e, avaliando o impacto do decreto 79/2010 do 20 de maio, reflicte a 

preocupación pola redución do ensino do galego en todos os niveis e da súa estrutura 

de apoio.  

 

 Máis aló dos artigos declarados ilegais por sentenza do Tribunal Superior de 

Xustiza de Galicia, o Decreto non cumpre coa súa función: normalizar o uso da 

lingua galega no ensino, primeiro piar esencial para perder os prexuízos e estigmas 

e avanzar na conquista de máis funcións sociais e espazos de uso para o galego. 

 Resulta evidente que o galego sofre unha notable baixada no número de 

falantes tal e como constatou a última enquisa do IGE, pero tamén é certo que acusa 

un importante descenso na súa presencia nos diferentes ámbitos de uso, na 

administración, nos medios de comunicación, no cine, na publicación de libros en 

galego, etc . 

 Por todo elo compre que o Goberno Galego active medidas coordinadas e 

efectivas para defender un dos principais sinais de identidade do pobo galego e o seu 

principal patrimonio cultural: a Lingua Galega. 

 

O Parlamento Galego acorda crear unha Comisión de Estudo Parlamentar para, 

unha vez derrogado o coñecido como Decreto do Plurilingüísmo, analizar e 

coñecer a situación da Lingua Galega contando coa  participación de todos os 

axentes educativos, políticos e sociais e actualizar o Plan de Normalización 

Lingüística despois de terse superado os dez anos da súa vixencia, cun novo 

decreto do galego no ensino e outras medidas de impulso da Lingua Galega na 

sociedade. 



 

 

 

Proposta de resolución nº 14 

Posta en marcha dun Plan Galego de Inmigración 

 

Os procesos migratorios actuais certifican a imaxe dunha Europa-Fortaleza 

bunquerizada, que repele nas fronteiras exteriores ás persoas que deciden emigrar 

do seu país por motivos alleos, na maioría dos casos, á súa vontade: guerras, 

violencia étnica e relixiosa, persecución por motivos de xénero e identidade 

afectivo-sexual, as guerras da fame, todo un sin fin de causas que están no cerne 

que explica as migracións.  

 

O Mar Mediterráneo é xa o Mar da Morte, pois é a fronteira exterior máis perigosa 

de todo o mundo. No ano 2104 morreron 8.072 persoas que viaxaban cara ao sur 

de Europa.  

 

A viaxe, o tránsito e o destino unha vez chegados ao país receptor (que non de 

acollida) amosan que non ten sentido marcar unha diferenciación entre migrantes 

económicos e persoas que escapan de seu país para atopar refuxio e unha vida 

mellor. A sociedade, a humanidade e os dereitos deben convivir nun Estado de 

Dereito, mais cando se produce unha especie de limbo xurídico, que é canalizado a 

través dun non-dereito ou un infra-dereito, que permite exclusións, e que é 

enxalzado por uns medios que espectacularizan coas imaxes, asistimos á 

consideración das persoas migrantes e refuxiadas coma un problema en vez de 

velas como unha oportunidade.  

 

Aséntase así no imaxinario social a criminalización das persoas migrantes, vistas 

coma un inimigo interior do que hai que desconfiar. A existencia de normas como a 

Lei Mordaza, ou a Lei de Estranxeiría, a Directiva da Vergoña, os Centros de 

Internamento para Estranxeiros ou os Voos de Deportación son mostras do 

racismo institucional. Estamos, pois, como alertan especialistas en dereito, ante un 

Estado de Excepción.  

 



 

 

O dereito á vida, o dereito ao asilo e os dereitos de cidadanía son dereitos esenciais 

para un Estado de Dereito. Os valores da solidariedade e da xustiza social non 

poden criminalizarse. Non existen dereitos de cidadanía e menos democracia se se 

exclúen persoas do seu goce.  

 

Para dar resposta a esta necesidade, o Parlamento de Galicia insta á Xunta de 

Galicia a elaborar un Plan Galego de Inmigración como marco de actuación 

cooperativa das distintas administracións públicas, entidades e axentes 

implicados no obxectivo de acadarmos un marco de convivencia para unha 

sociedade que é intercultural. Dito Plan conterá medidas que permitan que 

as persoas migrantes saian da irregularidade sobrevida, que non sexan 

perseguidas por dito motivo, e garantirá o pleno acceso a todos os dereitos 

de cidadanía (eido laboral, educación e formación, sanidade, vivenda, 

participación cidadá, políticas sociais, políticas de igualdade), promovendo 

políticas de sensibilización e comunicación social quen de construír un 

imaxinario non esterotipado nin xenófobo, que nos permita establecer os 

piares para unha convivencia intercultural.  

  



 

 

 

Proposta de resolución nº 15 

Loita contra o cambio climático e térmicas 

 

A loita contra o cambio climático, un dos desafíos máis importantes a nivel global, 

segue ausente das políticas da Xunta de Galicia.  

Evidénciase, a nivel mundial, o esgotamento dos combustibles fósiles, 

principalmente do petróleo –o chamado pico do petróleo- polo que é fundamental 

levar a cabo políticas de reducción do consumo enerxético e de reducción da 

dependencia enerxética. 

Galiza é moi dependente destas fontes de enerxía non renovable e debe adaptar as 

súas políticas a un horizonte de escaseza das mesmas. 

Políticas integrais nos eidos da ordenación do territorio, da mobilidade, das pautas de 

consumo, da vivenda, da alimentación e a agricultura, da produción enerxética etc. 

Ambos obxectivos están interrelacionados e as decisións que se tomen deben ter en 

conta estes aspectos tan relevantes para o futuro. 

Un aspecto decisivo no aumento das emisións de gases de efecto invernadoiro e na 

dependencia de Galiza dos combustibles fósiles son as térmicas de As Pontes e 

Meirama que xeran perto dun 40 % destas emisións en Galiza. 

Si os pagamentos dos permisos de emisión seguen a ser moi baixos e o prezo do 

carbón de importación segue a ser barato, as térmicas seguirán a promover este 

tipo de produción en detrimento doutras menos contaminantes, o que agravará máis 

a evolución da emisión de gases de efecto invernadoiro que presentan, no noso país, 

peores datos que no resto do Estado e de Europa. 

Sin medidas que limiten a actividade das térmicas non se acadar obxetivos 

ambiciosos de loita contra o cambio climático. 

Estamos ante un modelo de produción insostible que causa moitos impactos 

negativos en Galiza e poucos beneficios. 

Gas Natural e Endesa acaban de anunciar que se acollen ao Plan Nacional 

Transitorio, o que lles permitirá, até o 2020, funcionar emitindo contaminantes por 

riba dos límites da Directiva europea de emisións. 

O goberno da Xunta de Galicia debería traballar xa no escenario pos-térmicas para 

mitigar o impacto concreto no emprego destas zonas, substituindo esta actividade 



 

 

por outras  sostibles. 

A loita contra o cambio climático e o cambio de concepción que supón adoptar os 

principios do pico do petróleo entrañan tamén a posibilidade de crear economía local 

e emprego. 

 

Por todo isto, o Parlamento de Galicia acorda promover unha política integral 

que teña como eixos fundamentais a loita contra as emisións causantes do 

cambio climático e a redución do consumo e a dependencia de combustibles 

fósiles. Esta política deberá abranguer medidas de ordenación do territorio, 

mobilidade, vivenda, agricultura e medio rural, política enerxética e educación 

ambiental. Ademais, promulgaranse Plans de Asignación de Dereitos de 

Emisión de CO2 máis restritivos, establecerase un Programa de Aforro e 

Eficiencia Enerxética con obxectivos cuantitativos ambiciosos de redución do 

consumo enerxético en todos os sectores e iniciarase un intenso Programa de 

Fomento das Enerxías Renovables, así como se elaborará un Plan de 

Substitución e Eliminación progresiva de fontes de enerxía fortemente 

contaminantes que terá como un dos obxetivos principias a progresiva 

substitución das plantas térmicas de Meirama (Gas Natural) e As Pontes 

(Endesa) pola produción de enerxía procedente de fontes renovábeis con 

medidas laborais alternativas para traballadores e traballadoras. 



 

 

 

Proposta de resolucion nº 16 

Defensa do sector lácteo 

 

O rural galego vive un proceso de abandono e envellecemento continuo derivado 

dunhas políticas concretas e continuadas. Unha das chaves para  que no futuro se 

mude a tendencia é garantir a viabilidade e rendabilidade das explotacións agrarias e 

a creación de novas explotacións. 

Para iso é indispensable establecer un marco no que os productores perciban prezos 

dignos para os seus alimentos. O sector lácteo é un exemplo dun modelo onde os 

productores son o elo máis feble da cadea, aos que se lles impoñen prezos que 

moitas veces non chegan nin a cubrir custes. O leite é un sector que é sostén da 

economía de moitas comarcas do país. O alongamento dunha situación onde os 

gandeiros perden diñeiro ao vender o leite pode significar o peche de máis 

explotacións -despois de que o sector xa sufrira unha forte reconversión- agravando, 

así, o problema de desertización e avellentamento do rural. 

Un país debe dispoñer dos instrumentos precisos para protexer aqueles sectores 

que se consideren indispensables para o seu futuro e no leite iso significa ter 

instrumentos lexislativos que impidan a situación de abuso da distribución e a 

industria, que impoñen prezos e condicións indignas e insuficientes para que as 

explotacións sexan rendibles. 

 

O Parlamento Galego insta á Xunta de Galicia a que estableza un sistema fiable  

de estimación de custes de produción no sector lácteo, que sirva como 

referencia para os contratos de venda impedindo a fixación de prezos por 

debaixo de dita referencia e a que se esixa ao Goberno do Estado a creación 

dun sistema de mediación con capacidade normativa e sancionadora 

suficiente para garantir a estabilidade e duración nos contratos, para evitar as 

situacións de abuso da posición de dominio sobre o sector produtor e se 

impida que se asinen contratos por debaixo dos custes de produción 

establecidos polo sistema oficial de referencia. 



 

 

 

Proposta de resolución nº 17 

Creación dunha Comisión de Investigación no Parlamento de Galicia sobre as 

causas do accidente ferroviario acontecido o 24 de xullo de 2013.  

 

Desde hai máis de dous anos, as persoas que viaxaron no tren Alvia accidentado, as 

que quedaron con secuelas, asi como os familiares das persoas que morreron no 

mesmo, viven un duro via crucis debido á fuxida cara adiante da administración 

pública, que esquece moi rápido ás vítimas e a seus familiares na dificil 

reconstrución do día a día. Día a día que será incompleto mentres non se depuren 

todas e cada unha das responsabilidades: políticas, técnicas e penais.  

 

Asistiron, durante estes dous anos, ás constantes negativas do goberno do estado e 

da Xunta de Galicia de iniciar un necesario proceso de investigación quen de 

escoitar, de estudar, de analizar e de concluír que aconteceu exactamente o 24 de 

xullo de 2013 na curva de Angrois e quen debe responder polas súas accións, 

sendo inadmisible a figura de chibo expiatorio en que se quere converter ao 

maquinista.  

 

Durante todo este tempo asistiron ao baile de imputación e desimputacións e de 

todas as estratexias encamiñadas a diluír as responsabilidades para que ninguén 

do aparello do goberno e das estruturas empresariais de RENFE e ADIF quede 

afectado pola carga da responsabilidade.   

 

E, no entanto, determinadas peritaxes conclúen que coas medidas de seguridade 

oportunas (ERTMS) o accidente non se tería producido. Só con esta aseveración xa 

debera ser inmediata a atención á demanda de vítimas e seus familiares.   

 

O recente auto do xuíz determina non sò que a seguridade da vía podía ser moito 

mellor, senón que a ausencia de tal sistema e as motivacións non poden ser 

obxecto de depuración no ámbito penal, sen prexuízo das que se podan determinar 

noutros eidos, coma o político. Non compartimos desde AGE que só o maquinista 



 

 

soporte a responsabilidade do accidente de Angrois, xa que hai evidencias de 

neglixencia política e técnica, amais das penais. 

 

Por todo o exposto, o Parlamento galego insta á Xunta de Galicia a crear unha 

comisión de investigación no Parlamento de Galicia para estudar as causas 

do accidente ferroviario acontecido en Angrois-Santiago o 24 de xullo de 

2013, asi como determinar as condicións de seguridade na rede ferroviaria 

de alta velocidade en Galicia, esixindo ao goberno do Estado que dote, de 

forma urxente, ás liñas ferroviarias galegas dos sistemas de seguridade 

axeitados para que non volvan a producirse accidentes deste tipo.   

 



 

 

 

Proposta de resolución nº 18 

Alcoa 

O deserto industrial que as políticas de Núñez Feijóo teñen favorecido amenaza 

chegar a un dos enclaves industriais básicos do país. A fábrica de produción de 

aluminio de Alcoa na cidade da Coruña resta un ano máis nunha situación de 

indefinición tanto pola  falla de clareza por parte da dirección da multinacional canto 

polo deficiente sistema que representa a poxa da interrumpibilidade para as 

empresas grandes consumidoras de enerxía eléctrica. 

Deficiencias que se prolongan cada ano poñendo en cuestión o emprego e a 

actividade económica asociada á factoría coruñesa: uns 600 postos de traballo entre 

a empresa matriz e as empresas auxiliares.  O ministerio e a Xunta semellan 

contentarse con ir tirando.  

Para nós iso non é suficiente. Cómpre que a Xunta de Galicia faga valer as súas 

capacidades para en colaboración co ministerio e a propia empresa dar unha 

solución de futuro. Semella imperativo achegar unha garantía sobre o mantemento 

da totalidade do emprego existente e sobre a continuidade da actividade da factoría 

coruñesa. Resulta fundamental definir un novo marco que entregue estabilidade ás 

empresas que son grandes consumidoras de enerxía eléctrica e semella necesario 

que a dirección da multinacional deixe de xogar á confusión e concrete un plan 

industrial cos investimentos correspondentes.Todo elo no contexto dun país que 

exporta ao redor dun 40% da súa produción enerxética e que carga sen 

compensacións co severo impacto ambiental e social que tal produción xera. 

Polo sinalado, o Parlamento Galego insta á Xunta a demandar da multinacional 

Alcoa o compromiso de mantemento da actividade produtiva na fábrica 

coruñesa co seu correlato de mantemento da totalidade dos postos de traballo 

coa definición dun plan industrial que garanta os investimentos necesarios e 

nun marco de colaboración por parte da Xunta de Galicia para concretar un 

novo sistema  estable de prezos que favoreza a continuidade das empresas que 

son grandes consumidoras de enerxía eléctrica. 



 

 

Proposta de resolución nº 19 

Galicia, chave explicativa da evolución humana. Cova de Eirós, Patrimonio da 

Humanidade 

 

Galicia, de posuír unha política en materia patrimonial clara, con vocación de 

servizo público, sería garante de protexer, conservar, investigar e divulgar as 

chaves da evolución humana. Non falamos sódo espazo concreto dunha localidade,  

Cova de Eirós, parroquia de Vilavella (Triacastela), ao pé da Serra do Oribio e na 

mediana do Monte Penedos, senón que nos referimos ao coñecemento da 

evolución humana e da explicación de como foi habitada Galicia polos nosos 

devanceiros. 

 

Nese espazo concreto, Cementos Cosmos, desde 1978, leva a cabo a súa actividade 

extractiva a ceo aberto na Canteira don Isidro. Trátase dunha contorna de enorme 

valor polo seu patrimonio arqueolóxico, polo seu patrimonio natural ao estar 

situada nun espazo natural protexido como é Ancares-Courel.  

 

A Cova de Eirós merece o nome de xoia arqueolóxica e paleontolóxica, o Altamira 

galego, do que o grupo de investigación integrado por especialistas da 

Universidade de Santiago (USC-GEPN) e do Instituto Catalán de Paleoecoloxía 

Humana e Evolución Social (IPHES) tenta extraer, con dificultades debido aos 

freazos que foi impoñendo a política de recortes orzamentarios, toda a súa riqueza 

prehistórica.  

 

Trátase dun xacemento esencial para o coñecemento da evolución humana, sobre 

todo das especies Homo Sapiens (Paleolítico Superior inicial, nivel 2, cultura 

auriñaciense, 32.000 anos) e Homo Neandertalensis (Paleolítico Medio, nivel 3, 

84.000 anos), pois a cova rexistra restos destas dúas especies, algo cáseque único a 

nivel peninsular.  

 

A súa riqueza é enorme, e a súa contorna, de permitir que a ciencia e a 

investigación prevalezan como interese xeral, agochan moitas das respostas ás 

interrogantes que formula a nosa presenza na terra.  



 

 

 

Cómpre, polo tanto, protexer toda esta contorna do risco que implican as 

actividades extractivas de Cementos Cosmos que xa provocaron na cova fendas e 

filtracións debido á perda da capa freática. Isto afecta ao conxunto de pinturas 

rupestres máis valioso dos descubertos en Galicia.  

 

A carón da Cova de Eirós están a Cova da Graxeira e a Cova da Cabaxa que agochan 

un indubidable valor arqueolóxico e paleontolóxico que debe ser escavado, 

estudado, preservado e divulgado.  

 

Cómpre deter a hemorraxia patrimonial que supón a actividade extractiva e 

protexer coa máxima figura da orde mundial ás tres covas identificadas.  

 

Por todo isto, o Parlamento de Galicia insta á Xunta de Galicia a iniciar os 

trámites necesarios para suspender a actividade extractiva de Cementos 

Cosmos ao mesmo tempo que permite que Galicia se convirta en referente en 

materia de evolución humana, levando a cabo os traballos pertinentes para 

que a Cova de Eirós, a Cova da Graxeira e a Cova da Cabaxa sexan incluídas na 

Lista Indicativa previa á súa consideración como Patrimonio da 

Humanidade.  

 



 

 

 

Proposta de resolución nº 20 

Sobre o déficit tarifario 

 

O Parlamento Galego insta á Xunta de Galicia a promover, perante o poder 

central do Estado, a urxente reforma lexislativa que elimine a actual actuación 

fraudulenta na estipulación e repercusión do déficit de tarifa e por conseguinte 

no prezo da electricidade, a facer uso, coas mesmas finalidades enunciadas no 

punto anterior, das competencias atribuídas polo Estatuto de Autonomía de 

Galiza nos artigos 27.12, 13 e 30; 28.3 e 30.2 e 7, a elaborar unha diagnose 

real das necesidades enerxéticas de Galiza, de forma que se reduza a 

dependencia enerxética e tamén a factura enerxética que se está a soportar e a 

promover análoga actuación a nivel do Estado, como xa se fixo previamente 

noutros países da Unión Europea. Ademais, ínstase a que se esixa ao poder 

central do Estado a aplicación do disposto na directiva europea D2009/72CE, 

coa plena e efectiva separación das actividades de produción, distribución e 

comercialización; invalidando as separacións que se operen entre empresas 

dentro dun mesmo grupo empresarial e exercendo con ese fin, se compre, a 

potestade contemplada na devandita directiva europea para a enaxenación 

directa ou o fraccionamento das empresas ou grupos empresariais. 

 

Tamén a establecer un procedemento de tramitación simplificada de 

autorizacións para produtores de pequena potencia, conforme ao disposto no 

artigo 7.3 da D2009/72CE, aplicábel especialmente ao autoconsumo e á 

xeración distribuída, feito que poría fin á actual situación monopolística no 

sector eléctrico español.  



 

 

 

Proposta de resolución nº 21 

Posta en marcha dun Plan de Emprego Público agrario 

 

Os datos non enganan. O agro galego está a sufrir un proceso acelerado de 

envellecemento causado pola falta de relevo nas explotacións agrarias e pola alta taxa 

de fracaso nas incorporacións á actividade agraria. 

Dende o 2007 perdéronse máis de 10.000 explotacións, explotacións que deixaron de 

ser motores económicos das súas comarcas. O envellecemento do rural galego 

tamén se reflicte cun dato dramático que aporta o INE e que é concluinte: o 60 % das 

persoas titulares das explotacións ten mais de 60 anos. Pola contra, só o 5% ten 

menos de 40 anos. 

Esta situación require solucións extraordinarias se non se pretende que en poucos 

anos descenda dun xeito importante a porcentaxe de poboación agraria. A falla 

dunha política capaz de reverter a tendencia ao abandono e envellecemento do rural 

é unha das explicacións tamén da emigración, do desemprego e da falta de 

expectativas da mocidade galega.  

O cambio terá que vir a través dos novos paradigmas da sostenibilidade, a 

agroecoloxía, a diversificación, a aplicación de enerxías renovables e a priorización 

da investigación e a innovación para a creación de produtos e servizos diferenciados 

e de calidade.  

En maio de 2013 aprobábase no Pleno do Parlamento un acordo para a creación dun 

grupo de traballo co fin de implementar un plan de medidas para a incorporación de 

mozos e mozas á actividade agraria.  

Unha vez máis, o Goberno galego incumpriu un acordo unánime do Parlamento e 

non fixo máis que dúas xuntanzas preliminares sen continuidade posterior.  

Unha das bases imprescindibles para lograr reverter a tendencia ao envellecemento 

da poboación agraria é o reforzamento do sistema público de investigación, 

formación, asesoramento e apoio, abandonando as políticas de desmantelamento 

dos últimos anos. 

 

O Parlamento de Galicia insta á Xunta de Galicia a implementar un Plan de 

emprego de investigación, formación e transferencia do coñecemento do 



 

 

rural, consistente na retirada da proposta de RPT da Consellería de Medio 

Rural que reduce 130 prazas que afectan ás oficinas agrarias comarcais e ao 

centro de investigacións agrarias así como a proceder a cubrir as 130 

vacantes, a contratar 150 técnicos que cubran as áreas de produción 

agroforestal, a implementar procesos de transformación de alimentos, 

comercialización, financiamento e titorización de proxectos e plans de mellora 

para o Plan de Incorporación á Actividade Agraria do período 2016-2021.  

Tamén debe de contemplar o reforzamento do persoal do CIAM para voltar aos 

niveis de persoal de 2011, cubrir as vacantes que existen na actualidade nos 

Centros de Formación e Experimentación Agroforestal, un Plan especial para a 

Escola Politécnica Superior de Lugo, coa definición de obxectivos e medios 

necesarios para a investigación e a docencia e a modificación do PDR 2014-

2020 introducindo un novo modelo de asesoramento e investigación baseado 

na potenciación e racionalización do sistema público. 



 

 

 

Proposta de resolución nº 22 

Pensións 

Neste país a metade das pensións estan por baixo do Salario Mínimo 

Interprofesional, é dicir unha de cada duas pensions non chega ao 648,60€ e a 

pesar destas indecentes cantidades, as pensión supoñen a principal fonte de 

ingresos dun 30% dos fogares Galegos. 

Compre polo tanto unha acción decidida dende os poderes públicos para garantir 

que as pensión supoñan un ingreso suficiente para vivir dignamente, polo que 

deben promoverse melloras nas cuantías das pensións, tanto contributivas como 

non contributivas. 

Os datos son francamente desoladores, a pensión media en Galicia no chega 

durante esta ano os 747,03€ namentras rexións veciñas com Asturias garanten 

pensión medias de mais de 1047€, este país non converxe cos seus veciños, por 

mor do austericidio ea as políticas ao que o ten sometido durante décadas o 

Partido Popular, que demostra con estes datos, sobre quen recaen as 

consecuencias dunha crise non provocada polos pensionistas, nin os traballadores 

que serán futuros pensionistas. 

As agresión dos gobernos de turno son continuas, dende o incremento da idade de 

xubilación, hoxe situada nos 67 anos, sen esquecer que os capitalistas presionan 

para incremetala mais aló dos 70, ata o coeficiente de sostenibilidade e de 

rebalorización das pensións, supoñen de facto, que as persoas se xubilan cando o 

necesitan por motivos de saúde e emprego, pero con menores prestacións e coa 

incerteza de que as súas pensións non depende exclusivamente da súas 

cotizacións, senón de variables sobre as que non teñen control como a esperanza 

de vida, ou cuestións macroeconómicas. Así asistimos como traballadores 

expulsados do mercado laboral, que non poden xubilarse ata os 67 anos, son 

obrigados a aceptar pensións de miseria, profundamenta reducidas ante a 

imposibilidade de reincorporarse ao mercado laboral. 



 

 

O ataque increméntase coa implantación de copagos, repagos e reduccións de 

coberturas sanitarias a este colectivo, que fan que a súa vida diaria seña un 

verdadeiro acto de supervivencia fronte a persecución dos poderes executivos as 

súas condicións de vida.  

Por todo isto o Parlamento Galego insta a Xunta de Galicia a Solicitar do 

Goberno central a inmediatar derogación das formulas de revalorización das 

pensión recollidas na lei 27/2011 a supresión do coeficiente de 

sostenibilidade, a inmediata revaloración das pensións dos Galegos e Galegas 

aos níveis oportunos para recupera o poder adquisitivo perdido dende a 

primeria rebaixa e posteriores conxelacións, a  adopción do compromiso de 

rebalorización automática conforme o incremento dos custes da vida, e a 

reducción da idade de Xubilación aos 63 anos.  



 

 

 

Proposta de resolución nº 23 

Aplicación da Lei da Promoción da Autonomía Persoal  

 

A pesar dos continuos cacarexos do Partido Popular, a situación da dependencia en 

Galicia é dramática, aos 15000 dependentes con dereito que non perciben a 

prestación, teranse que incrementar un número moi importante froito da 

incorporación dos dependente de grado I o que pasará o porcentaxe de desatención 

dos dependentes recoñecidos do 24% actual ao 41%, datos inaceptables en calquera 

sociedade avanzada, presume ademais o Goberno do incremento de prazas, feito que 

se desmonta cos datos oficiais, que indican que durante o 2014 apenas se teñen 

incrementado 46 prazas en residencias e 306 en centros de día, a meirande parte 

mediante o copago que en Galicia ten suposto un incremento dos custes para os 

usuarios dun 40%, é por último a cifra da lista de agarda demostra que o PP ven de 

liquidar a xa cativas prestacións da lei de dependencia, xa que alista de agarda está 

composta hoxe por 27.220 galegos e galegas.   

 

O Goberno que prometeu reutilizar os recursos provintes dos repagos e supresións 

das axudas por coidados noutros apartados da carteira de servizos, en realidade o que 

fixo foi eliminar e furtar mais de 25,8 millóns de euros aos perceptores destas 

axudas, sen que estes fosen para mellorar outros servizos, evidencias de como o 

Goberno Galego aplica o austericido para dificultar a vida aos seus cidadáns, so un 

goberno indigno é capaz de desatender aos seus cidadáns en tempos difíciles e 

deixalos desprotexidos en situacións de dependencia, asistimos perplexos a decisión 

políticas que prefiren maquillar as macrocifas orzamentarias aínda que esta 

maquillaxe supoña na práctica unha cuestión de vida ou morte para moitas persoas 

deste país.  

Os recortes á dependencia teñen un sesgo de xénero. Así o caso das coidadoras non 

profesionais que no noso país eran non menos de 7.200 e que como consecuencia 

das medidas regresivas do PP perderasn tanto unha parte da axuda(15%) canto a 

achega en forma de cotización á Seguridade Social que cubría o ministerio. 

 

 



 

 

 

O prezo destas medidas de recortes brutais cífrase en termos de condición de vida, 

para cando a mal chamada crise pase, nin as medidas nin as vidas frustradas por 

estas decisións poderán retornar, polo que alguén debera facerse responsábel desta 

atrocidade social.  

 

 

Por todo isto o Parlamento Galego insta a Xunta de Galicia mellorar as 

prestación e servizos recollidos na lei de dependencia, facendo certos os 

dereitos recoñecidos na mesma, de xeito que se atenda aos milleiros de galegos 

e galegas en lista de agarda, se fagan efectivas, de inmediato, as prestacións e 

servizos recoñecidos,  eliminando deste xeito o limbo da dependencia, ademais 

de incrementar o número de prazas públicas ata as cifras necesarias para 

atender a demanda, introducindo novos mecanismos de axuda orzamentaria e 

de cooperación coas entidades locais no ámbito da dependencia e instando a 

recuperación da cotización  á Seguridade Social das coidadoras non 

profesionais que se deran de alta no réxime especial habilitado ao efecto. 



 

 

 

Proposta de resolución nº 24 

Sector Pesqueiro, acuicultura e posibilidades de pesca  

 

A pesca é unha parte  fundamental da nosa economía, durante o pasado ano os  

4.490 barcos censados deron emprego a 9.359 persoas, deste barcos 3.960 o son de 

artes menores, que empregan ao 70% do total, si a pesca unimos o marisqueo e o os 

diferentes empregos xerados en terra, o mar ocupa preto de 120.000 persoas, polo 

que a súa transcendencia social é mais que evidente. 

 

O goberno Galego parece alleo a esta realidade xa que durante anos ven tomando 

decisións en contra da maioría do sector, tratando de expulsar os nosos mariñeiros  e 

mariscadoras das costas co único obxectivo de mudar o modo de produción por 

outro, industrial, intensivo e baseado na privatización das nosas costas. 

 

Coa desaparición da nosa frota, desaparecerán tamén as nosas costumes, a nosa 

identidade e boa parte da poboación, á xa dramática desertización do rural Galego 

pode sumarse en breve a desertización costeira , non industrializada, se 

continúamos na xeira de ataques os sectores produtivos, non podemos esquecer que 

no marisqueo temos a día de hoxe apenas 3.750 mariscadoras, cando fai apenas 15 

anos esta cantidade superaba os 10.000, hoxe o marisqueo xa  é  apenas unha 

actividade de complemento ou supervivencia básica como se demostran os apenas 

348€/mes de ingreso medio no pasado ano, cando debera apostarse por que servise 

de medio de vida digno, profesional e suficiente para mais galegos e galegas.  

 

A falta de compromiso do noso goberno na recuperación das nosas rías, a cesión de 

capacidades pesqueiras fronte a terceiros, a sumisión do goberno as decisión en 

contra dos nosos pescadores, como nos casos das cotas da xarda, o bocarte , a 

sardiña... etc.. supoñen un ataque frontal aos nosos pescadores, por parte duns 

gobernantes sumisos os intereses das grandes corporacións interesadas en 

asentarse e explotar os nosos recursos mediante métodos acumulativos, que 

unicamente pretende incrementar os seus beneficios pos desposesión dos nosos 

traballadores do mar. 



 

 

 

Non estamos ante un erro dos nosos xestores, estamos ante un auténtico 

“xenocidio” laboral das nosas costas. Cabe facer unha reflexión; A pesca e o 

marisqueo, non poden ser so unha mercadoría sometida aos intereses a corto prazo 

dunha minoría, a pesca e o marísqueo son un recurso  colectivo que polo tanto debe 

ser preservado e pensado como tal, non esquezamos que a súa función debe ser a 

alimentación e non a especulación. Compre aplicar tamén a soberanía alimentaria 

aos produtos de orixe mariño, para facer un mundo máis xusto e sustentable.  

 

Por todo isto, o Parlamento Galego insta á Xunta de Galicia a replantexar o 

modelo de xestión das pesquerías, de feito que demande perante as 

institucións Europeas e Nacionais, un  novo modelo de reparto de topes de 

captura, de forma que se prime a pesca tradicional, sustentable e de baixura, 

fronte a outras modalidades, antepoñendo nos repartos os criterios 

socioeconómicos e de sustentabilidade, que cheguen  incluso a propoñer 

espazos de exclusión para outro tipo de frotas nas augas interiores  (ou nas 12 

millas) , onde a Xunta debe exercer as súas competencias recoñecidas nos 

diversos textos legais, ademais promovera a reforma da normativa en materia 

de etiquetaxe dos produtos da pesca e acuicultura Galega de xeito que se 

recoñeza a obriga a determinar a zona de pesca ou produción , e proporá a 

este parlamento unha reforma da lei reguladora da acuicultura que prime os 

procesos extensivos (preferentemente de especies non carnívoras), non 

contaminantes e destinados ao consumo humano fronte outros modelos 

industriais.  

  



 

 

 

Proposta de resolución nº 25 

Conservación do Litoral e saneamento integral das rías. 

 

Os 1.720Km de Litoral Galego constitúen un dos nosos maiores activos sociais e 

económicos, nos 71 concellos costeiros aséntase o 52% da poboación Galega, o 70% 

dos ingresos das empresas galegas proceden daquelas que están instaladas na costa, 

polo tanto a nosa costa, o seu litoral e as súas augas son unha fonte de riqueza 

económica, pero sobre todo medioambiental que non podemos perder.  

 

O noso espazo litoral está ocupado con diferentes graos de intensidade, nalgún caso 

rozando o índice de colapso, como poden ser determinadas zonas das rías de 

Pontevedra, Vigo, A Coruña, Arousa ou Ferrol, onde o desenvolvemento industrial e 

tamén urbanístico, tense realizado a espensas do seu custe ecolóxico.  

 

Si a pesca e o marisqueo son unha fonte de ingresos fundamental para o país, tamén 

o é o turismo, polo tanto é fundamental tratar o litoral con mimo, xa que as 

actividades que se desenvolven no mesmo son básicas para o mantemento de 

decenas de miles de familias. As Rías Baixas son o septimo lugar do estado que recibe 

mais turistas, na actualidade o turismo supón mais do 13,5% do emprego en Galicia e 

aporta un 11% do PIB do noso país, polo tanto debemos conservar tamén o noso 

litoral, pois quen nos visita faino nun 80% polo entorno, e pola gastronomía, en boa 

parte polos nosos produtos do mar, ambas cuestión están en risco polo crecemento 

descontrolado de certas actividades e asentamentos nas nosas zonas costeiras.  

 

A contaminación das nosas augas e rias é polo tanto un dos grandes problemas que 

debemos afrontar de inmediato, o 50% das augas residuais en Galicia chega sen 

ningún tipo de tratamento ao medio mariño, e nun porcentaxe moito mais elevado 

sen depuración de carácter terciario, elemento que está a empobrecer de forma 

brutal a calidade das augas, sendo o marisqueo unha das actividades máis afectadas 

por esta situación o que ten suposto unha importante merma de ingresos e postos 

de traballo no sector. Os recursos mariños están sendo afectados por este incremento 

de contaminantes,o futuro da pesca, o marisqueo e a acuicultura dependen en boa 



 

 

medida de que revirtamos a actual situación  

 

A nos costa pero sobre todo as nosas rías precisan dun proceso de rexeneración 

complexo e profundo que permita superar a actual situación de colapso, compre 

realizar unha laboura de incremento da depuración, de mellora das instalacións 

existentes. 

 

Neste contexto é intolerable que depuradoras encomendades a xestión privada 

estivesen a verter directamente ao mar sen control, como ten acontecido na  

depuradora de Ferrol, de igual xeito que depuradoras como as de Praceres e 

Vilagarcía de Aroua continúan a verter directamente ao mar acotío, pola sua 

insuficiente dimensión que fai imposible que atendan a demanda en determinados 

incrementos de caudais recibidos, feito que acontece por desgracia de forma 

habitual  

 

Ademais compre actuar sobre os asentamentos industrias na costa e nos nosos ríos, 

de xeito que se garanta a eliminación en orixe de verquidos evitando a actual 

sensación de impunidade das empresas contaminantes, procedendo a actuacións 

contundentes que vaian máis alá da acción punitiva para erradicar os verquidos de 

forma definitiva. 

 

Un plan de rexeneración e saneamento polo tanto complexo, que contemple o 

saneamento urbano integral, o control e erradicación dos verquidos industriais, a 

sobre explotación de determinados recursos, ou as achegas de contaminantes 

procedentes de determinados procesos agrícolas. 

 

Estamos ante un berro desesperado do noso litoral, débese acabar coa permisividade 

dos poderes públicos con actuacións de determinadas empresas, como ENCE, ou os 

recheos ilegais do Porto de Marín, ou os depósitos de hidrocarburos de Vilagarcía, ou 

a depuradora de Ferrol,en definitiva cunha nova forma de facer política dende a 

prioridade na preservación do noso entorno natural, como elemento que garanta a 

calidade e a esperanza de vida dos nosos veciños e veciñas, pero tamén que perpetúe 

un recurso económico fundamental para a nosa sociedade.  



 

 

 

Por todo isto o Parlamento Galego insta á Xunta de Galicia a establecer un plan 

suficientemente dotado para acometer o saneamento integral das nosas rías e 

litoral, que inclúa elementos de control e eliminación de verquidos industrias, 

así como instalación de novas depuradoras e control exhaustivo das xa 

existentes para evitar sucesos tan lamentables como o acontecido na 

depuradora de Ferrol, e se proceda coas accións oportunas que permitan o 

traslado de instalacións medioambientalmente perigosas e insostibles, como 

ENCE, e impidan os recheos ilegais do porto de Marín, o parque de 

hidrocarburos de Ferrazo ou Reganosa na ría de Ferrol. 



 

 

 

Proposta de resolución nº 26 

Posta en marcha dun Plan Xeral de Emerxencia Social 

 

Logo dun septenio de gobernos con maioría absoluta, a executoria como 

presidente da Xunta do señor Núñez Feijóo  presenta un extenso conxunto de 

indicadores negativos e peores que ao comezo do seu mandato. Tal afán presentou 

o presidente para defender o rescate  dos banqueiros  que esqueceu rescatar a 

cidadanía, ese incómodo apéndice  que constitúe a soberanía popular.   

 

A xestión neoliberal da crise-estafa por parte dos gobernos Núñez Feijóo situaron 

ao pobo galego nun remuíño regresivo feito de paro, precariedade, carestía da vida, 

emigración, recortes, repagos, privatizacións e tramas de corrupción político-

empresarial, para conformar unha situación material moi negativa  para as clases 

traballadoras e populares. 

 

O grupo parlamentario da AGE entende, polo tanto, a urxencia e importancia de 

aprobar unha acción pública para respostar a situación obxectiva de emerxencia 

social de amplos sectores da nosa cidadanía, agredidos por sete anos de crise-

estafa e políticas neoliberais. Ese plan xeral de emerxencia social contemplara 

alomenos os seguintes eidos de actuación: 

 

 

I.- Un programa de protección social para as persoas traballadoras no paro que 

non reciben ningunha prestación e que en Galicia, cos datos da EPA do 2º trimestre 

do 2015, suman 177.071 persoas. 

 

II.- A extensión da RISGA e das axudas de emerxencia social, en particular aos 

grupos sociais que presentan maiores dificultades para acceder a esta segundo 

recolle o estudo de EAPN, toda vez que a poboación galega que se atopa en risco de 

pobreza ou exclusión social abrangue a 667.657 personas (24,3%) e a actual RISGA 

apenas atende, con inaceptables retrasos a apenas 12.000 persoas. 

 



 

 

III.- Unha iniciativa  integral  para erradicar a pobreza infantil. 

 

IV.- Un plan de cobertura total para garantir os dereitos das persoas dependentes  

de maneira que se garanta con carácter urxente a atención as persoas con dereito a 

prestación non atendidas (12.426 persoas) e as persoas dependentes de grao I con 

dereito a partires do primeiro de xullo deste ano (15.096 persoas). 

 

V.- O desenvolvemento dunha rede de centros públicos para garantir a  atención ás 

persoas con doenzas mentais, con particular atención a dotación de prazas 

específicas para a atención aos menores nos ingresos hospitalarios como para a 

atención ambulatoria. 

 

Por todo o exposto, o Parlamento Galego insta á Xunta a elaborar un plan 

integral de emerxencia social que abranga alomenos un programa de 

protección social para as persoas traballadoras no paro sen protección 

social, a extensión da RISGA e das axudas de emerxencia social aos colectivos 

en situación de pobreza en particular coa concesión provisional segundo 

recomendou o Valedor do Pobo, unha iniciativa para erradicar a pobreza 

infantil que alomenos afecta a 18.000 familias galegas, un plan para a 

cobertura das persoas dependentes que teñen recoñecido o dereito a 

prestación  e non reciben a mesma e o desenvolvemento dunha rede de 

centros públicos para a atención das persoas con doenzas mentais. 

 
 



 

 

 

Proposta de resolución nº 27 

Plan de choque para a creación de Emprego. 

 

Dende fai meses os gobernos centrais e nacionais veñen anunciando a saída da 

crise, os mesmos que utilizaron ese proceso para empobrecer a maioría social e 

enriquecer a unha minoría polo mecanismo de desposesión da clase obreira, 

deberan explicar como se sae da crise con 10.000 desempregados mais inscritos no 

INEM dende a Chegada do Atila Feijoo ao goberno Galego, hoxe hai en Galicia 

215.700 desempregos, a pesar das oleadas de traballadores expulsados do país.  

As políticas de persecución do emprego con dereitos e devaluación das condicións 

laborais como única vía para a competitividade que plantexaron os nosos 

gobernantes, fieis lacaios da Troica, teñen producido unha nova clase social os 

escravos do século XXI, traballadores e traballadoras que a pesar de ter traballo 

son pobres, ou desempregados incapaces de retornar ao mercado laboral, do que 

foron expulsados co único obxectivo de exercer presión a sobre aqueles que 

manteñen os seus empregos. 

Galicia non converxo co resto do estado en canto a creación de emprego, o 

emprego evoluciona en Galicia peor que no resto do estado ,ademais o pouco 

emprego que se crea é de baixa calidade a metade dos empregos creados no que 

vai de ano  o son a tempo parcial, non por decisión do empregado, senón por 

imposición do empregador que en moitos casos agocha empregos de xornada 

completa baixo esta modalidade. 

Non caben logo interpretacións positivas de calquera cifra do paro, expliquen 

vostedes a recuperación económica a cada un dos 85.800 fogares galegos con 

tódolos seus membros no paro, ou os máis de 109.000 Galegos e galegas que levan 

máis de dous anos no paro.  

O paro é a día de hoxe o meirande drama do país, namentres o goberno continúa 

empeñado en repetir políticas de creación de emprego que xa se demostraron 

erradas, en moitos casos máis pensadas en elementos de creación de redes 

clientelares en certas administración locais, que en solucionar de forma definitiva 



 

 

o drama do desemprego, como se non se explican os diversos plans de formación e 

capacitación que insisten en formar traballadores en sectores coas máis altas taxas 

de desemprego como pode ser a construción, a xardinería ou a madeira, o PP ve 

nos desempregados elementos de man de obra barata utilizable para as 

necesidades dos seus gobernos locais, sen preocuparse pola reincorporación 

definitiva destes traballadores ao mercado laboral, todo cando existen elementos 

fundamentais para recuperar o emprego deste país, como o emprego verde ou a 

necesaria aposta polo sector social como xerador de emprego e calidade de vida 

aos usuarios.  

Por todo isto o Parlamento Galego insta a Xunta de Galicia a establecer de 

inmediato un plan de choque contra o desemprego(consensuado cos axentes 

sociais) que abranga as seguintes actuacións con carácter prioritario. 

Inxección de crédito a economía produtiva, posta en marcha das empresas e 

factorías paralizadas no país mediante incentivos e axudas financeiras a 

economía social que permitan recuperar a produción de moitas destas 

industrias, recuperación do emprego público, plans especiais de emprego 

adicados aos sectores mais afectados por esta crise, mulleres, menores de 26 

anos, parados de longa duración e maiores de 45 anos, con especial atención 

a creación de emprego en nichos de emprego destacados para  o noso país, 

como o emprego verde, emprego no sector primario, rehabilitación, servizos 

socias e atención a dependencia.  

 

 



 

 

 

Proposta de resolución nº28 

Dereitos reprodutivos e saúde sexual 

 

O sistema patriarcal no que vivimos exerce coma perpetua ameaza sobre os 

dereitos das mulleres e nenas. A construción social sobre un  modelo androcéntrico e 

heteronormativo, implica ademáis unha lousa sobre a liberdade na expresión do 

xénero e da orientación sexual das persoas e no desfrute de dereitos que debran 

estar garantidos para toda a poboación. 

 

Tras conquerir o pasado ano a retirada da Contrarreforma da Lei de Saúde Sexual e 

Reproductiva que pretendía trastocar o dereito ao aborto; tras propiciar a dimisión 

do Ministro Gallardón, firme activista contra os dereitos e liberdades das mulleres; 

neste 2015 tivemos que padecer o recorte do dereito para as menores de 16 a 18 

anos e con problemas sociais, que xa non poderán abortar soas por decisión 

propia,impedíndolles decidir sobre a súa maternidade, o seu corpo e o seu futuro. 

 

O Goberno da Xunta avalou este recorte de dereitos, coma tamén avalaba a 

contrarreforma retirada e non dubidaba en poñer en entredito a xestión dos nosos 

propios corpos coma dereito. O mesmo Goberno que segue a ameazar a nosa saúde 

sexual e reproductiva co desmantelamento progresivo da Sanidade Pública. 

 

A perda de profesionais tanto na atención primaria coma nos COF e na 

especializada, supón, en moitos casos, maior lista de espera e empeoramento da 

atención. A sombra do desmantelamento planea sobre os propios COF, cuestionados 

abertamente no propio Parlamento Galego polo Executivo, aducindo que o seu 

modelo é "antigo". Feito que obvia o descoñecemento da necesidade dos COF non só 

a nivel asistencial, se non tamén a nivel formativo, para os e as propias profesionais. 

Ao tempo que nun xesto reaccionario o PP segue a permitir os supostos "cof 

diocesanos", contravindo os avances en educación sanitaria e sexual e facilitando a 

vulneración dos dereitos das mulleres. 

 

O acceso aos métodos anticonceptivos tamén debera ser mellorado. O seu custe é 



 

 

difícil de asismilar en moitos casos, afectando máis ás persoas con menos recursos o 

que implica  de facto que os baixos ingresos,a pobreza ou a exclusión son factores 

sociais de risco para o contaxio de infeccións de transmisión sexual e para os 

embarazos non desexados. 

Por outra banda, en xeral, a mellora á accesibilidade aos mesmos debera incidir nun 

incremento do seu uso. 

 

Os propios métodos anticonceptivos, a prevención das enfermidades e o disfrute da 

sexualidade de maneira saudable deberan ser tamén obxeto de ensino nas escolas e 

institutos galegos. Non obteremos adultos e adultas reponsables se non educamos 

primeiro. A formación sexual segue sendo testimonial dentro do currículo educativo, 

feito , polo tanto, de imperativa necesidade de mellora. 

 

Por outra banda, un ano máis,o mesmo Goberno que se di preocupado pola baixa 

natalidade e di defender a vida, segue sen interesarse pola maternidade consciente e 

os dereitos da muller en torno ao parto. O Plan de Parto e Nacemento da Xunta de 

Galicia continúa a ser só papel mollado, xa que exceptuando algún caso aillado, as 

galegas non podemos hoxendía decidir se queremos que os partos eutócicos sexan 

medicalizados ou non, por exemplo. Tomar calquer decisión neste proceso fisiolóxico 

que só pertence á muller embarazada, tornase ás veces case imposible pola 

burocracia no sistema e a falla de recurosos sanitarios. 

De nada serve ter os dereitos plasmados nun papel se logo non poden ser exercidos. 

 

Por outra banda, referente aos dereitos e liberdades sexuais, durante 2014 foi 

aprobada a Lei de Igualdade de trato e Non Discriminación LGTBI. Dende AGE xa 

denunciamos no seu momento que lonxe de ser a conquista de dereitos ansiada, 

resultaba un texto meramente propositivo, cheo de "boas intencións" pero que na 

práctica non se ían traducir en nada. A eliminación da posibilidade de sancións por 

parte do Partido Popular, entre outros recortes sufridos polo texto inicial, sumouse á 

falla de aprobación de algunhas emendas necesarias para ampliar os dereitos 

contidos. O resultado foi que, case ano e medio despóis da súa entrada en vigor 

ningunha das medidas contidas na mesma foi posta en práctica. 

Os incumprimentos dos compromisos legais e a necesidade de medidas sobor de todo 



 

 

nos ámbitos educativos e sanitarios foron obxeto de informa do Valedor do Pobo. 

 

Ademáis, merece especial atención a ausencia de garantías de finaciamneto público 

dos tratamentos psicolóxicos, médicos e cirúrxicos que poidan precisar as persoas 

intersexuais e transexuais. Sendo especialmente delicada a situación das e dos 

menores, que carecen ademáis de protocolos sanitarios específicos para a súa 

atención polo persoal sanitario e de pediatría. 

Conclúese pois que a Xunta de Galicia  incumpre o seu deber de velar polo dereito á 

liberdade afectiva e de xénero e polos dereitos sexuais e reproductivos, parte 

fundamental da saúde física e mental de galegas e galegos. 

 

O Parlamento insta a Xunta de Galicia a garantir por Lei, dentro dos servizos 

públicos, de maneira universal e gratuita os dereitos reproductivos e os 

dereitos sexuais; Incluíndo o dereito ao aborto, ao parto respetado, a 

anticoncepción, identidade de xénero, prevención e promoción da saúde 

sexual e a educación sexual,  incluíndo as distintas opcións sexuais e de 

xénero. 



 

 

 

Proposta de resolución nº 29 

Persoal SERGAS 

 

O cambio de modelo sanitario, cara un onde o centro sexa a sanidade coma 

mercadoría e aberto á libre competencia, pivota sobre dous piraes que se 

retroalimentan: a privatización de servizos e o deterioro do público. 

O desvío de fondos que debera adicarse á sanidade pública cara á privada deteriora á 

primeira e o deterioro da pública xustifica, na lóxica do sistema, a necesidade de 

novas privatizacións. Un círculo vicioso no que empregados e empregadas públicas 

e cidadanía teñen as de perder. 

 

A perda de 2.000 profesionais mediante a amortización de prazas e a taxa de 

reposición, acompáñanse coa ausencia de cobertura xeralizada de baixas, vacacións 

e permisos con persoal eventual. Ademáis o abuso de contratos temporais e 

"acúmulos de tarfeas" para cubrir ausencias en servizos diferentes cada día 

significan, xunto ao anterior, a instauración da precariedade máis absoluta entre o 

persoal sanitario. 

Por unha banda para o persoal eventual, en paro grande parte do ano, sen cobrar 

prestacións e tendo que acceder aos contratos que lle ofrecen a pesar da 

precariedaded dos mesmos, xa que é a única alternativa laboral se queren ficar en 

Galicia. 

Pero tamén para o persoal fixo, obrigado a un aumento da carga de traballo, pola non 

cobertura das ausencias e mesmo a certa mobilidade forzosa, cando son obrigados e 

obrigadas a cubrir vacacións de persoal de outros servizos nos meses de verán. 

Á paralización da carreira profesional e aos recortes de salarios únese a 

privatización de algunhas categorías, coma os celadores e celadoras, cuxas funcións 

foron usurpadas en Vigo por unha empresa privada. 

 

Se a descapitalización en recursos humanos é unha constante, tamén o é o recorte 

derivado en camas e servizos. A Consellería continúa coa súa política de peche de 

camas masivo durante os meses de verán e o Nadal. Peche ,que xa se constituiu en 

situación normalizada extendéndose máis aló de eses períodos. O resultado é que 



 

 

temos servizos completos pechados de maneira habitual cando as listas de espera en 

atención especializada non só non diminúen se non que amosan a inoperatividade 

dunha Lei, a de Garantías de Prestacións Sanitarias, feita únicamente con espírito 

privatizador.   

Cando se aproxima o segundo aniversario da aprobación da Lei, a Xunta de Galicia 

segue sen cumprir cos tempos máximos de espera contidos nun texto que eles 

mesmos impulsaron. 

Nese senso, nada mudou no tempo de agarda, e a Xunta segue ocultando os datos de 

espera reais ao non proporcionar a lista de espera non estrutural. Non se cumpre na 

totalidade dos centros a apertura de consultas e quirófanos en horario verpertino e a 

pesares de contar con camas dispoñibles, persisten as derivacións a centros 

privados. Nunhas cifras que reiteradamente a Xunta segue negando ao Parlamento 

galego. 

 

Así as cousas, tampouco as infraestruturas sanitarias gozan de mellor situación que 

o pasado ano. A ausencia de apertura de ningún centro de saúde dos comprometidos, 

únese ao deterioro da meirande parte de eles. Sendo as filtracións de auga, barreiras 

arquitectónicas e deterioro xeral a tónica habitual. 

Os centros de alta resolución parecen firmemente desbotados e as ampliacións dos 

hospitais comprometidas. 

No caso do Salnés, o evidente retraso nas obras de ampliación pon mesmo en perigo 

a execución dos fondos europeos. Chocando ademáis, a mesma, co feito de que ao 

tempo que se amplía, a Consellería manteña pechada unha planta enteira. 

En Pontevedra non hai noticia algunha nin de ampliación, nin da creación dun novo 

hospital, rexeitado por veciñanza e profesionais, pero que foi anunciado mesmo no 

pasado debate do estado da Nación 2014 polo presidente Feijoó.  

As obras de Ourense, ficaron supeditadas a unha serie de intrincados contratos que 

finalemente outorgan a xestión do Hospital a mans privadas, neste caso a Ferrovial. 

 

No caso de Lugo, as veciñas e veciños seguen soportando que, tras a súa loita veciñal 

e a aprobación dunha Lei que partiu da súa ILP -totalmente deturpada- para dotar ao 

HULA de hemodinámica, resonancia e radioterapia, estes servizos sigan sendo 

negados por parte da Xunta ás veciñas e  veciños lucenses. Un incumprimento máis 



 

 

do Partido Popular que pon para máis abundamento en perigo a saúde das persoas 

usuarias. 

En 2014 Feijoó anunciou obras no hospital de A Costa, obras que nin sequera 

chegou a adxudicar, mentres entre moitos outros problemas, os e as pacientes 

seguen facendo as resonancias nun camión anexo. 

 

O Hospital de Ferrol segue contando con ata cinco prantas nas que as habitacións 

non teñen baño propio, e na Coruña e Compostela segue sen avanzarse nas 

necesarias actuacións. Entre moitos outros problemas. 

 

O malogrado modelo PFI no caso do Novo Hospital de Vigo merece mención a parte e 

representa por si só o fracaso na xestión sanitaria dun Goberno que tras verse 

obrigado a cesar á Conselleira Mosquera, segue sendo tan soberbio coma para negar 

o claro desastre xeral que supón en conxunto este hospital. Dende o modelo 

administrativo, pasando polas privatizacións ata o resultado actual de baixa calidade 

nas instalacións. 

 

Para finalizar, a grande gañadora é a empresa privada, que non só se lucra coa 

privatización de servizos, se non tamén co mantemento dos concertos sanitarios. 

Sobre todos resalta o aínda recente renovado concerto con POVISA que custa ás 

arcas públicas 90 millóns de euros anuais.  

Todo, a pesares de ter construído o Novo Hospital que, deliberadamente sufriu un 

recorte de camas e servizos suficientes coma para seguir xustificando este concerto. 

Todo, a pesares dos incumprimentos de POVISA en maetria laboral e ao 

despedimento de 15 celadores ante o que a propia Mosquera prometeu mediar e 

finalmente abandou á súa sorte. 

 

O Parlamento de Galicia insta á Xunta de Galicia a manter e ampliar o emprego 

público e as infraestructuras na sanidade galega. Mantendo cubertas a 

totalidade das prazas do persoal do SERGAS; Eliminando paulatinamente os 

concertos sanitarios privados e iniciando todas as ampliacións e construccións 

de dependencias sanitarias comprometidas de maneira enteiramente pública; 

Incluíndo nestes termos a recuperación do Novo Hospital de Vigo e a súa 



 

 

planificación inicial, a construcción dos Centros de Alta Resolución e  

cumprimento do Plan de Mellora da Atención Primaria. 



 

 

Proposta de resolución nº 30 

Derrogación Lei 15/97 e Lei 14/2013 

 

A ofensiva neoliberal sobre os sistemas sanitarios enmarcase dentro dunha 

estratexia global que promove o adelgazamento dos Estados, sistemas de benestar e 

de proteción social. 

Esta ofensiva está adicada, no caso da sanidade e da proteción social a facerse co 

capital económico investido polos Estados nos seus sistemas sanitarios. Non en van 

falamos, no caso do Estado español de miles de milleiros de euros nos orzamentos 

anuais e entre o 30 e 40% do orzamento total anual das CCAA. 

A realidade é que estamos inmersos e inmersas nun cambio de modelo sanitario, 

pasando dun modelo que tentaba recoller os vellos postulados de Alma-Ata, 

impulsando a promoción da saúde, a un modelo orientado ao comercio, impulsando a 

promoción do negocio. 

Ou, o que é o mesmo, transitamos cara un modelo no que a sáude deixou de ser un 

dereito social para convertirse nun ben suxeito a ser comercializado. 

 

Neste proceso, os postulados iniciais do neoliberalismo coa OCDE á cabeza e o FMI, 

atoparon firmes aliados nas administracións públicas e nos organismos que 

paradoxalmente deberan servir para defender os dereitos sanitarios da poboación. 

A propia construción europea, erixida sobre os cimentos liberais, serviu para 

organizar un polo de poder contra a soberanía dos Estados, os seus servizos públicos 

e o dereito á proteción á saúde. 

No Estado español a apertura do SNS á empresa privada, e polo tanto, o inicio do seu 

desmantelamento futuro, ten un fito chave: a aprobación da Lei 15/97 de novas 

formas de xestión, na que PP, PSOE e CiU acordaron iniciar a fin do sistema tal e 

coma o coñeciamos. 

A partires de ahí, xa coñecemos o progreso do desmantelamento: fundacións 

sanitarias, empresas privadas na xestión e explotación de servizos, empresas 

público-privadas e un longo etccétera promovido ou mantido polos diferentes 

Gobernos. 

 

A política mal chamada de auteridade iniciada dende comezo da crise económica 



 

 

actual serviu de acelerante de este camiño. Podemos dicir, que representou unha 

oportunidade de ouro para o neoliberalismo de iniciar primeiro un proceso 

destituínte e a continuación a actual transición onde, coma diciamos, a saúde- coma 

outros dereitos sociais- pasou de ser dereito a ser ben de consumo e comercio. 

Así, en Galicia, recortes orzamentarios acompañáronse dunha explosión das 

privatizacións e un acompañamento con normativas que as facilitan. 

Alta tecnoloxía sanitaria, investigación, xestión enerxética, provisión de servizos, 

ambulancias, etc, son servizos privados. Cabe destacar o grave que resulta o acceso 

aos nosos datos clínicos de decenas de empresas, sobor de todo, no caso de aquelas, 

coma Indra ou Servimóbil encargadas das nosas historias clínicas, ou nun futuro 

cercano Philips e Varian ás que a Xunta adxudicou a radioloxía e a radioterpia 

respectivamente. Ou tamén os datos sobre o cancro en Galicia, en mans do Centro 

Oncolóxico, que obviamente os emprega ademáis nos seus ensaios clínicos. 

Neste senso, a aprobación da Lei galega 14/2013 de Racionalización do Sector 

Público arroxou máis opacidade indicando a creación dunha axencia de Sangue, 

Órganos e Tecidos  cando todas as axencias e entes paralelos xa deberan estar 

integrados no propio Servizo Galego de Saúde. 

 

Pero todas estas Leis e normativas que están a ser terriblemente lesivas poden 

quedarse curtas se prosperan os tratados de libre comercio que planean sobre os 

sistemas sanitarios de toda Europa. O TTIP, pero sobor de todo, o TISA, poden supor 

o epitafio dos sistemas sanitarios públicos, facilitando a irreversibilidade das 

privatizacións e derregulando as Leis en materia de proteción da sáude. Tal e coma, 

sorpresivamente, advirte a Comisión de Medio Ambiente, Saúde Pública e 

Seguridade Alimentaria do Parlemento Europeo. 

  

Ante isto, a obriga dunha administración preocupada pola saúde das galegas e 

galegos, debera ser a de blindar os sistema público contra o expolio e o mercadeo 

coa nosa saúde. 

 

O Parlamento de Galicia insta á Xunta de Galicia a integrar na Rede Pública do 

SERGAS a totalidade de empresa públicas sanitarias, fundacións e entes, 

derogando a Lei 14/2013; Paralizar todas as privatizacións en curso e 



 

 

comezar a reversión dos servizos xa privatizados; Solicitando ao Goberno 

Central a derogación da Lei 15/97 e a non defensa da sinatura do tratado TTIP 

entre a UE e Estados Unidos e do tratado TISA. 



 

 

 

Proposta de resolución nº31 

Atención VIH e Drogodependencias 

 

Cóntase xa tres anos dende a aprobación do decreto da vergoña, ese RD 16/2012 que 

sentenciou a fin da universalidade na atención sanitaria. Fin da universalidade 

enmarcada dentro do cambio de modelo sanitario. Enmarcada na fin do dereito á 

saúde coma tal. 

Tres anos nos que o Goberno central obviou o impacto social da medida, para as 

persoas sen recursos, a discriminación que xeraba e o impacto de xénero asociado. 

Tres anos desoíndo as advertencias dos organismos internacionais e das ongd. 

Transcorrido ese tempo seguimos sen ter ningún informe económico que indique a 

"necesidade" da exclusión sanitaria, nin posterior, en canto ao impacto social e 

económico. 

 

A realidade é que o Goberno galego implantou un "parche", o "Programa Galego de 

Protección Social da Saúde Pública", que non evitou a exclusión real e que non 

devoltou a totalidade dos dereitos sustraídos. Foron ademáis, os colectivos sociais e 

ongd as que se encargaron de axudar cos trámites e informar ás persoas migrantes, 

evidenciando a deixadez e nulo interese da Xunta en facilitar a proteción sanitaria a 

estas persoas. 

Alén da propia falla de información e dos requisitos en ocasións incumpribles para o 

acceso, a tarxeta de "beneficiencia" non solventa o problema da falla de cobertura 

para as persoas ascendentes das titulares, ou o limbo legal das persoas que proveñen 

de países con convenios bilaterais. 

 

Outro aspecto importante que limita a universalidade desprendido de ese RD 

16/2012 foi o recorte no acceso a tratamentos farmacoterapéuticos e o repago 

instaurado. Medidas que no seu momento viñeron a acompañar á saída de 425 

fármacos de uso habitual da carteira e que a Xunta aplicou sen dubidar. A mesma 

Xunta que excluía outros 12 produtos. 

 

A problemática máis recente relacionada co acceso aos tratamentos é sen dúbida a 



 

 

relacionada coa hepatite C e os fármacos de nova xeración. No caso da Xunta, 

negándoos de inicio e negándose a establecer partidas para a compra dos mesmos. 

Posición que tiveron que rectificar gracias á presión social, pero que están voltando 

a repetir no caso do acceso aos tratamentos por parte das persoas presas no noso 

País. 

 

Bastante hipócrita tamén é o posicionamento adoptado en canto á vacina da 

meninxite B. Xa que tras permitir a súa comercialización, evitan introducila no 

calendario vacinal. Algo inexplicable, xa que, máis aló das reservas en pós da 

evidencia científica, unha vez considera a Xunta constatada a seguridade do producto 

e polo tanto, permite a súa comercialización,esta debera ser para todos e todas, non 

só aquelas persoas que teñan unha economía que lles permita sufragarse as vacinas. 

 

Especialmente sangrante é a desigualdade no acceso para as persoas con hábitos 

tóxicos. A pesares de todas as advertencias dos últimos anos, os recortes nas 

partidas de prevención e tratamento das drogodependencias e contra VIH reitéranse 

orzamento tras orzamento, sen levar a cabo tampouco a integración dos operativos 

existentes no SERGAS. 

Cabe destacar, ademáis, o deterioro progresivo da atención á saúde mental por 

eliminación de recursos e ausencia total de melloras, sendo a prevención e a saúde 

mental infantoxuvenil, aspectos totalmente abandoados na estratexia sanitaria do 

SERGAS. 

 

No caso da saúde sexual e reproductiva, cabe denunciar un ano máis a ausencia total 

de programas de saúde sexual e  educación afectiva, cada vez máis utópicos dentro 

dun sistema sanitario e dun sistema educativo estrangulados por normativas e leis 

reaccionarias. O dereito ao aborto, hoxe cercenado para as menores, segue sendo de 

desigual aplicación ao non garantirse na totalidade das áreas sanitarias centros 

públicos que practiquen a interrupción voluntaria do embarazo. A Lei de 2010 

ampara unha desigualdade que o Goberno da Xunta non parece disposto a solventar. 

 

Desigualdade no acceso que supón tamén a destrución da atención primaria no noso 

País, verdadeiro eixe vertebrador no rural. 



 

 

Resulta evidente que esa destrución é xeralizada, coma xa temos denunciado, pero é 

precisamente no rural onde se notan máis as amortizacións de prazas e a ausencia 

de recursos, xerándose barreiras para unha sanidade para todos e todas. 

A atención primaria ten padecido  recorte orzamentario coma ningún outro aspecto. 

Sendo isto incompatible cun modelo baseado nos autocoidados coma, de xeito 

enganoso, a Xunta de Galicia di defender. Sendo incompatible ademáis, co necesario 

fomento da prevención e da promoción da saúde. 

 

O Parlamento de Galicia insta á Xunta de Galicia a facer efectiva a 

universalidade na atención sanitaria, prestacións farmacéuticas e 

ortoprotésicas e impulsar a prevención e promoción da saúde, establecendo 

ademáis coma prioritarias a mellora da atención primaria, saúde sexual e 

saúde mental e reforzando a prevención e tratamento das drogodependencias 

e do VIH no noso País. 

 



 

 

 

Proposta de resolución nº 32 

Autoconsumo eléctrico 

 

Recentemente ven de publicarse o Real Decreto que regula o autoconsumo eléctrico 

no Estado español. Dito decreto ten a honra de colocar ao Estado español coma o 

máis restrictivo con esta modalidade de produción e consumo eléctrico. 

O texto vai en contra do que se está a facer nos países da nosa contorna e dos 

obxetivos de redución da dependencia enerxética e da promoción dos modos de 

producción sostibles. 

É un agasallo para as empresas que controlan o mercado enerxético sustentado por 

un modelo obsoleto, caro e ineficiente. 

Trátase de evitar a fuga masiva de clientes destas empresas e que continuemos, 

coma consumidores, a pagar as disfuncións, sobrecapacidades, soldos de directivos e 

demáis aspectos que fan que o recibo electrico no noso país sexa dos máis caros de 

Europa.  

O cambio do modelo de produción enerxético é, ademáis, unha oportunidade para o 

noso país. Galiza, por mor das súas características climático-xeográficas e pola a súa 

extensa e dispersa rede eléctrica conta cunhas condicións óptimas para a 

xeralización dun modelo enerxético alternativo. Un modelo enerxético sustentábel e 

descentralizado, baseado na produción de enerxía eléctrica por medio de moitas 

fontes pequenas de carácter renovábel -microeólica, placas solares, mareomotriz…- 

destinadas ao autoconsumo, que ademáis aseguraría a soberanía enerxética dos 

seus habitantes. Este modelo achegaría a produción ao consumo e evitaría a 

ineficiencia do transporte a longas distancias -no sistema tradicional, entre o 7 e o 

10% da enerxía pérdese no traxecto entre punto de verquido e punto de consumo-, 

ademais de permitir una rede de distribución de menores dimensións e, xa que logo, 

máis barata e beneficiosa tanto dende a perspectiva ambiental, coma social e 

económica.  

No entanto, a lexislación imposta dende o Estado e a Xunta imposibilita o 

desenvolvemento deste modelo alternativo, prexudica á maioría social e beneficia ao 

oligopolio.  

Temos un modelo alleo que produce fortes impactos ambientais, que deixa pouco 



 

 

beneficio en Galiza e que é totalmente insostible dende un punto de vista ambiental e 

económico. 

Insístese nun modelo inviable, que beneficia a uns poucos, que pagamos todos e 

todas e que lexisla a favor das grandes empresas eléctricas, outorgándolles privilexios 

a través de modificacións normativas nos eidos eólico, hidráulico e térmico. 

 

Polo antes exposto, o Parlamento insta á Xunta de Galiza a esixir ao Goberno do 

Estado a retirada do "Real Decreto 900/2015, de 9 de octubre, polo que se 

regulan as condicións administrativas, técnicas e económicas das modalidades 

de subministro de enerxía eléctrica con autoconsumo e de produción con 

autoconsumo" e a elaboración doutro no que se teñan en conta os aspectos 

beneficiosos deste tipo de produción e consumo, que permita fomentalo e 

extendelo de tal xeito que se acaden obxetivos de redución de perdas nas redes 

de transporte, de redución da dependencia enerxética de Galiza e de redución 

de emisións contaminantes. 



 

 

 

Proposta de resolución nº 33 

Rescate sistema de Emerxencias 

 

As insuficiencias, renuncias  e  retrasos da lei 5/2007, do 7 de maio, de 

emerxencias de Galicia tornáronse flagrante desbediencia nos máis de seis anos e 

medio dos gobernos Núñez Feijóo. 

Se o PP levaba no seu programa electoral no 2009 o reforzamento do carácter 

público do Servizo de Defensa Contra Incendios Forestais (SDCIF) eludiu neste 

sexenio afortalar o carácter público do servizo, a coordinación e  unificación do 

sistema e dende logo calquer política de prevención e viabilización do rural galego. 

Así no dispositivo de prevención e extinción dos lumes forestais se baten as 

brigadas contratadas directamente pola consellaría e as contratadas vía SEAGA, 

empresa pública creada pola propia Xunta. Pero en condicións laborais 

inaceptablemente diverxentes e que lesionan a propia seguridade do persoal da 

empresa pública obrigada a realizar xornadas de horarios extenuantes, cunha 

grande precariedade na súa contratación e peores condicións laborais ao estar fóra 

do ámbito de aplicación do V Convenio Colectivo Único. Incumprindo ao disposto 

na LOFAXGA.   

As sucesivas mobilizacións dos colectivos que integran parte dos dispositivos de 

emerxencias para defender a prestación de calidade dun servizo público esencial 

atacan o núcleo privatizador do sistema de emerxencias, a entrega a empresas 

privadas da xestión dos parques de bombeiros comarcais con procesos 

adxudicadores preñados de irregularidades. Loitas para garantir que un servizo 

básico que  supón o exercicio da facultade de autoridade pública non reste en mans 

de empresas privadas apenas atentas a outra cousa que á conta de beneficios. 

 

Cantas veces teñen demandado os colectivos afectados a aplicación efectiva das 

disposicións previstas na devandita lei de emerxencias no que atinxe á elaboración  

e cumprimento do disposto na adicional III para homoxeneizar  as prestacións e 



 

 

condicións de traballo  dos servicios de prevención e extinción de lumes e 

salvamento así como a elaboración dun regulamento do  bombeiro profesional; 

cantas veces se ten posto enrriba da mesa estas demandas de mínimos así foron 

desbotadas por unha Xunta que vulnera a lei. 

As eivas na cooperación transfronteiriza que teñen motivado queixas e denuncias 

dos propios profesionais. Ou que sirven para que o goberno Núiñez Feijóo 

desbalda recursos necesarios noutros ámbitos en colaborar coa industria de 

drones no aeródromo de Rozas. 

O noso país non debe aturar máis a descoordinación entre as diversas entidades  e 

empresas privadas que entenden en materia de emerxencias; non debe aceptar o 

seu esmigallamento  para atender  clientelismos locais; non debe sufrir máis a 

privatización do sistema de emerxencias que non ten parangón no Estado e que 

devora recursos e empeora a calidade na prestación do servizo así como; non debe 

padecer a falla de formación integral e homoxénea das persoas que  integran os 

dispositivos de emerxencias; non pode manter máis a negativa a elaborar o 

estatuto do bombeiro profesional: o goberno galego ten que proceder ao rescate do 

servizo de emerxencias e salvamento para que se preste baixo a fórmula de xestión 

directa pública. Fórmula que permite unificar e coordinar os diversos elementos 

nun só dispositivo, mellorar os recursos humanos e materiais para unha máis 

eficiente prestación dun servizo público básico e a equiparación das condicións 

laborais dos integrantes do futuro Servizo Público de Prevención e Extinción de 

Incendios e Salvamento. 

 

Por todo o exposto, o Parlamento Galego insta á Xunta  á creación  con 

carácter de urxencia do Servizo Público de Prevención e Extinción de 

Incendios e Salvamento mediante o rescate íntegro da totalidade dos 

servizos que se estean a prestar en virtude dun contrato administrativo e coa 

subrogación  do persoal que os integre, para seren prestados baixo a fórmula 

da xestión pública directa. 



 

 

 

Proposta de resolución nº 34 

Sobre o novo Hospital de Vigo 

 

O Novo Hospital de Vigo constitúe un fracaso na planificación e xestión sanitarias do 

goberno Feijoó.  

Advertimos dende o inicio dos problemas que podería suscitar un hospital construído 

mediante a fórmula público-privada ou PFI. Fórmula que per se resulta máis costosa 

e deixa os centros en mans da xestión privada. Fórmula ademáis que deu sobradas 

mostras de  ser ineficiente e negativa para a sanidade pública, tal e coma sucedeu cos 

trust no National Health Service británico ou co hospital PFI de Alzira no País 

Valenciá. 

 

E a pesares de todo, con todas as evidencias en contra, o Goberno Feijoó decidiu que 

esta sería a fórmula para o Novo Hospital de Vigo. Probablemente por dous motivos: 

un, avanzar na privatización paulatina da sanidade, abrir o negocio ás grandes 

empresas, ás constructoras, ás multinacionais; e dous, porque gracias ao principios 

de Maastrich e aos criterios do Eurostat o endebedamento dunha colaboración 

público-privada non computa coma débeda pública, sendo o capital inicial aportado 

polas empresas mediante créditos e fondos propios. 

A Unión Temporal de Empresas e o propio modelo de financiamento foron obxeto 

dun informe realizado por Price Waterhouse Coopers, que a día de hoxe, e pese a 

custar 220.000 euros, continúa "desparecido". 

 

Sen embargo, o proxecto estrela do presidente Feijoó e da conselleira Rocío 

Mosquera pronto chocou coa realidade, ao atravesar problemas económicos as 

empresas compoñentes da UTE, rematando Ocasa en concurso e finalmente fora do 

conglomerado inicial. Por outra banda, estes problemas xunto coa quebra das caixas 

e entidades coma CAM, Bankia,etc e os posteriores rescates ou ventas irrisorias 

fixeron que a UTE non fose quen de conseguir a financiación, que debera estar 

composta nun 20% por fondos das empresas e nun 80% por créditos bancarios. 

 

Esta situación signficou a parálise durante un ano das obras e a asunción da 



 

 

búsqueda de finaciamneto por parte da Xunta, incumprindo os pregos de condicións 

e características do contrato. Así as cousas, a financiación rematou sendo pública, ao 

constar só de 70 millóns das empresas. O resto, está formado por 110 millóns do 

Banco Europeo de Investimentos, 30 millóns de Axis, sociedade xestora de capital 

risco do ICO e 110 millóns dun préstamo sindicado de diversos bancos e caixas 

rescatadas con cartos públicos, incluído o daquela NCG Banco. 

Ou, o que é o mesmo, a débeda finalmente é pública aínda que de maneira irregular 

non contabiliza coma tal, incumpríndose ademáis o principio do PFI que establecía 

que a financiación debería ser a risco eventura da UTE. Esta trampa contable supón 

un incumprimento dos pregos de condicións que xunto ao incumprimento dos 

prazos de entrega, constituiron dende 2013 motivos abondo para que dende AGE 

reclamasemos a reversión ao público do Hospital sen ningún custe, por ser a UTE a 

incumpridora. 

 

A maiores, durante o 2011 a Xunta adxudicaba a potestade a Galaria (cuxa máxima 

responsable era a propia Conselleira) de subcontratar a Oficina Técnica do hospital, 

encargada de asesorar e velar polo cumprimento do contrato da Sociedade 

Concesionaria. A subcontratación recaeu sobre a empresa unipersoal Efficientia 

Clinical Management, creada ad hoc cun capital de pouco máis de 3.000 euros con 

sede social no domicilio dunha ex alto cargo do PP, Ana Sánchez, viceconselleira na 

sanidade de Madrid no Goberno Aguirre. 

Esta nova porta xiratoria concedeu de súpeto un capital de catro millóns de euros a 

dita empresa, sen que coñezamos o mecanismo polo que foi subcontratada e sen 

que, por suposto, teña advertido dos incumprimntos contractuais e posibles riscos. 

 

O modelo PFI implica, ademáis da xestión privada, un pago anual dun canon que 

implica que o hospital, polo de agora é propiedade privada e , a maiores, implica 

tamén que todos os servizos e provisión enerxética son de explotación da UTE, así 

coma as gañancias obtidas por dita explotación. 

De este xeito, mantemento, cociña, lavandaría, aparcadoiro, servizos multimedia, 

transporte interno, externo, control de pragas e un longo etcétera son servizos das 

empresa privadas que en moitos casos lles aseguran grandes beneficios por enriba 

do canon anual. 



 

 

As consecuencias son nefastas. A privatización de cociña,lavandaría e mantemento, 

supuxo a mobilidade forzosa de persoal fixo, reconvertidos moitos e moitas de eles e 

elas en persoal celador. Ao tempo que, incomprensiblemente, a plantilla de celadores 

e celadoras veía recurtadas as súas atribucións profesionais ao privatizarse parte do 

seu traballo mediante a figura dos TIGA ou "transporte interno  e xestión auxiliar". 

O aparcadoiro de pago ten sido tamén obxeto das protestas dos pacientes, aos que se 

lles aplica coma un imposto á enfermidade e dos traballadores e traballadoras. 

 

Pero os resultados máis graves probablemente sexan os derivados das pésimas 

calidades de edificación e deseño que implicaron dende a súa apertura e recén 

estreado, roturas continuas de tubaxes, as últimas provocando caída de augas fecais 

no sevizo de urxencias; desprendemento de falsos teitos ou imposibilidade de colocar 

andeis, por seren as paredes de pladur. 

Así, as deficiencias no deseño provocan que nos paritorios non existan puntos de 

auga, que as habitacións de aillados non teñan antesala para mudar a roupa ou que 

persoal de quirófano obstétrico teña que facer o lavado de mans cirúrxico nunha 

pileta, por exemplo. 

 

Aínda que é posible que as deficiencias máis graves se identifiquen na ausencia de 

servizo de laboratorio central (salvo para as urxencias) e de servizo de 

esterilización. Viaxando tanto as mostras coma o instrumental nun transporte, por 

suposto, privado, subcontartado e polo que todas e todos pagamos cando o hospital 

debera estar correctamente dotado. 

 

A maiores, o trasaldo feito ás presas, de xeito desorganizado e mal xestionado, cando 

aínda se facían obras no hospital causou  e está a causar non poucos problemas. 

O escurantismo en torno á morte dunha paciente por asperxelose, que mesmo 

paralizou momentáneamnete o traslado, constituiu un feito moi grave, que a Xunta 

tratou de ocultar dende o primeiro momento de maneira intolerable. 

 

A ausencia de instrumental cirúrxico está a causar a anulación diaria de 

intervencións cirúrxicas de todo tipo, incluídas algunhas de cirurxía cardíaca, 

enviando aos e ás pacientes de volta a casa sine die, constituíndo unha 



 

 

irresponsabilidade maiúscula e unha  vulneración de dereitos dos e das pacientes 

fraglantes. 

 

Mais todos estos atropelos están a ter contestación social. O pasado 3 de setembro, 

Vigo acollía unha histórica manifestación con 200.000 persoas na rúa. A resposta da 

Xunta: a soberbia e a prepotencia. Despreciando a todas as persoas que sairon á rúa 

e a aquelas e aqueles que o defendimos.  

Sen embargo,a desfeita evidente, a presión na rúa e nos centros sanitarios, 

remataron co cese da Conselleira por parte do Presidente, responsable último da 

xestión.  

 

Lonxe de conformarse, a loita polo hospital público prosegue, sendo exemplo a 

existosa folga do pasado día 13 e as mobilizacións paralelas, que lembran á Xunta 

que a única solución posible é a reversión ao sistema público. 

 

O Parlamento de Galicia insta á Xunta de Galicia a que afortale o sistema 

público de saúde de Galicia e rescinda o contrato do novo hospital de Vigo coa 

UTE recuperando o Álvaro Cunqueiro para beneficio da cidadanía galega e 

viguesa, dotándoo dos servizos e recursos dos que agora carece. 



 

 

 

Proposta de resolución nº 35 

Salarios Galegos  

A política económica impulsada polo goberno Galego durante os dous últimos 

mandatos ten como grande éxito o incremento da desigualdade social, que se 

amosa de forma moi gráfica nesas mais de 150.000 persoas que en Galicia 

traballan por menos de 750€ brutos ao mes, ou o incremento dos traballadores 

pobres en Galicia 1 de cada 4 traballadores pode se considerado pobre, no noso 

país xa non abonda ter traballo para saír da exclusión social, o Goberno Feijoo e o 

liquidador dos salarios dignos en Galicia.  

Neste contexto de debaluación salarial inducida polos diferentes Gobernos, non so 

se resinte a calidade de vida dos traballadores, senón tamén as contas públicas e 

polo tanto a sostenibilidade do xa cativo estado do Benestar, menos salarios 

significa menos ingresos, redución da demanda interna, parálise económica e polo 

tanto redución dos ingresos vía impostos ou das cotizacións a seguridade social.  

Os ingresos fiscais deste país están, a pesar da publicidade e propaganda enganosa 

dos poderes públicos, 8 puntos por debaixo da media de ingresos fiscais da UE, é 

isto e non outras cuestións as que poñen en risco a Caixa das pensións, ou o mal 

chamado estado do benestar.  

O Equipo de demolición do PP, ten deseñado unha estratexia de devaluación 

mediante a redución salarial como escusa perfecta para desmontar o estado social, 

e concentra a riqueza e o poder económico en poucas mans, case sempre as 

mesmas que aparecen como donantes e donos das políticas do réxime.  

 

A recuperación salarial non é polo tanto so unha forma de recuperar a dignidade 

da clase obreira deste país, senón tamén unha garantía en defensa dun modelo de 

estado que atenda a maioría social, o reparto da renda entre salarios e beneficios 

determina a capacidade do estado para facer políticas sociais que compense as 

diferenzas sociais, e polo tanto señan un salario social indirecto que reduza as 

desigualdades e a inxustiza,Por iso aqueles que defenden un modelo de redución 

salarial, tamén defende un modelo de redución do estado e polo tanto dos servizos 

públicos.  



 

 

Por todo isto o Parlamento Galego insta ao Goberno Galego a de forma 

inmediata solicitar do estado a derrogación das dúas últimas reformas 

laborais, o incremento suficiente do salario mínimo no obxectivo de achegar 

este aos 1.000€/mes e o establecemento dunha mesa de diálogo permanente 

Xunta de Galicia axentes socias, para impulsar as políticas que permitan o 

establecemento dun Horizonte de incrementos salariais no país que permitan 

recuperar o poder adquisitivo perdido pola clase obreira Galega.  



 

 

 

Proposta de resolución nº 36 

Sobre violencia machista e dereitos das mulleres 

A violencia de xénero perpetúase no noso País sen que o Goberno adopte medidas 

efectivas tanto na prevención da mesma coma na actuacións contra ela. 

En canto a prevención, a Xunta de Galicia segue obviando a necesidade da 

introdución dunha perspectiva coeducativa transversal en todo o sistema de 

educación galego. A ausencia de contidos curriculares e actividades en valores que 

fomenten a igualdade e a abolición da sociedade machista segue sendo unha eiva 

máis que evidente. 

Por outra banda, a permisividade coa publicidade machista resulta alarmante. Os 

incumprimentos legais nesta materia son notorios tanto na escrita coma na 

audiovisual, sendo de especial gravidade no que atinxe aos anuncios de 

prostitución contidos sobor de todo na prensa, en moitos casos a mesma que é 

subvencionada con fondos públicos. 

A fenda salarial de xénero ou, o que é o mesmo, a imposición da marxinación 

salarial ás mulleres polo mero feito de selo leva varios lustros practicamente 

intacta. As mulleres galegas cobran un 23,3% menos que os homes e teñen a 

ganancia media por hora menor de todo o Estado, e en consecuencia, as pensións 

máis baixas do estado.  

En canto as actuacións sobre a violencia, teñen sido moitas as eivas denunciadas na 

Comisión de Igualdade sobre ausencia de medios humanos e materiais nos 

servizos públicos e a descoordinación entre moitos dos servizos. Outro dos asuntos 

máis denunciados é a ausencia de formación específica sobre machismo e violencia 

no persoal sanitario, nos axentes xurídicos e nas forzas e corpos de seguridade. 

Por outra banda redución do cadro de persoal e a ausencia de medios suficientes  á 

disposición da Xustiza para resolver as denuncias por violencia de xénero, 

ralentiza os procesos e a capacidade da concesión de medidas de protección ou 

cautelares, posibilitando que mulleres vítimas esten expostas ao perigo. No mesmo 

senso, inflúe a ausencia de xulgados de violencia de xénero que poidan axilizar os 



 

 

expedientes, xa que, na meirande parte dos casos,  conviven coa acumulación de 

expedientes penais de outras índoles. 

Ao tempo, as axudas económicas e sociais para as vítimas son exiguas. Sendo un 

problema real a dificultade no acceso ao "salario da liberdade" e as condiicóns do 

mesmo, que impiden compatibilizalo cun salario digno ou con outra prestación, 

dificulta moito o inicio dunha vida lonxe do agresor, entre moitos outros 

problemas. 

O Parlamento de Galicia insta á Xunta a garantir a prestación económica 

durante 18 meses, prorrogable a 24, para as mulleres vítimas de violencia 

nunha cantidade mínima igual ao Salario Mínimo Interprofesional (que se 

incrementará en función dos membros da unidade familiar, menores e/ou 

dependentes a cargo e o seu abono nun prazo non superior a 30 días naturais) 

e dotar á Xustiza de medios humanos e materiais suficientes, creando Xulgados 

de violencia específicos.  



 

 

 

Proposta de resolución nº 37 

Derrogación da chamada ‘Lei Mordaza’ 

 

Hai uns días a chamada Lei Mordaza era aplicada a un activista galego de 78 anos, 

N. A., por ter sido solidario cunha octoxenaria a quen ían desafiuzar na cidade da 

Coruña no ano 2013. Dous anos despois, e despois de serlle negada a exención de 

taxas, o acoso á solidariedade segue e xúlgano baixo sanción administrativa de 600 

euros.  

 

A Lei Mordaza representa un ataque aos píares da democracia, xa que esta require 

dun Estado de dereito e hoxe, debido ao celo da dereita máis securitaria e 

reaccionaria, temos o que algúns especialistas identifican como Estado de Sitio.  

 

A reivindicación de dereitos figura consagrada na Constitución e, no entanto, ser 

solidario é una escusa perfecta para sermos criminalizados e xulgados. Así, 

preténdese abafar o berro da indignación para que permaneza só a calada 

resignación.  

 

Os Estados teñen a obriga de respectar, protexer e garantir os Dereitos Humanos 

que figuran en todos os textos normativos que regulan a nosa vida en sociedade. A 

Lei Mordaza ataca eses dereitos.  

 

Por todo isto, o Parlamento de Galicia insta á Xunta de Galicia a reclamar 

ante o Goberno do Estado o fin da persecución e criminalización das 

protestas cidadás pacíficas e democráticas, a respectar os artigos 20, 21, 22, 

24 da Constitución, preservando así a garantía dos dereitos e liberdades que 

emanan da Declaración dos Dereitos Humanos de 1948, asi como da Carta de 

Dereitos Fundamentais da Unión Europea.  



 

 

 

Proposta de resolución nº 38 

TTIP 

O Tratado Transatlántico de Comercio e Investimentos, coñecido como TTIP, é un 

tratado de libre comercio que se comezou a negociar en 2013 entre os EEUU e a 

UE. Ten como finalidade a creación da maior zona de libre comercio do planeta. 

Por parte da Unión Europea está a negociar este tratado, con total falta de 

transparencia, a Comisión Europea, un organismo non electo democraticamente. 

O obxectivo é a eliminación de todo tipo de barreiras arancelarias, mais tamén 

sortear calquera tipo de lexislación democrática que impida que as grandes 

multinacionais poidan facer negocio na área en cuestión. 

Para iso, o TTIP pretende homologar as normativas europeas ás norteamericanas, 

en xeral menos beneficiosas para as maiorías sociais. Isto vai afectar a múltiples 

campos, desde a calidade dos alimentos ou medicamentos, pasando polos dereitos 

laborais das clases traballadoras. Así mesmo, este tratado pretende crear unha 

sorte de sistema xudicial ad hoc, separado dos poderes xudiciais estatais, 

denominado Investment Court System, para que medie entre as empresas 

multinacionais e os estados e cuxa imparcialidade está posta en entredito. 

Ademais do TTIP, a Comisión Europea negocia o CETA con Canadá e o TISA, Acordo 

sobre o Comercio de Servizos nas súas siglas en inglés, entre a UE e 50 países. A 

simultaneidade entre a negociación sen luz e taquígrafos destes acordos por parte 

das elites europeas e o recentemente asinado TPP, Acordo de Asociación 

Transpacífico, entre os EEUU, Xapón e outras nacións, fainos pensar que nos 

atopamos ante unha ameaza de escala planetaria consistente en separar cada vez 

máis as decisións políticas dos cidadáns e cidadás, recurrido a superestruturas non 

escrutadas democraticamente para que o capitalismo do chamado Occidente se 

asegure a súa hexemonía nun tempo no que outras potencias están a emerxer no 

globo. 

 



 

 

A perspectiva que dán os 20 anos dese tratado libre comercio pioneiro que foi o 

ALCA, a Área de Libre Comercio das Américas, asinado entre Canadá, EEUU e 

México permítenos comprobar o mal negocio que resultou para o eslabón máis 

débil do mesmo, México, cuxa economía agraria non resistiu a competencia dos 

produtos do norte, que viu como a mellor industria local pechaba e como as 

empresas do norte se deslocalizaban na fronteira para sobreexplotar aos cidadáns 

mexicanos (ao tempo que lugares como Detroit se afundían na miseria). México é 

hoxe practicamente un estado falido, secuestrado pola violencia e o contrabando. 

Tratados de libre comercio como o TTIP só levarán ao noso débil sector industrial 

á ruína, empeorará a calidade dos produtos que consumimos, especialmente grave 

no caso alimentario, abrirá a porta á minería altamente extractiva e creadora de 

poucos postos de traballo, constituirá un ataque á soberanía popular e á 

democracia e instaurará un sistema xudicial ao servizo das multinacionais. 

Os tratados de libre comercio coma o que nos ocupa son soño da Comisión 

Trilateral impulsada por David Rockefeller, que xa nos anos 70 do século XX 

concluíran que as democracias fóran demasiado lonxe e que o capitalismo non 

podería seguir funcionando correctamente se a xente continuaba querendo 

participar nas decisións políticas. 

Por todo isto, o Parlamento de Galicia insta ao Goberno galego a denunciar o 

TTIP, o CETA e o TISA e a que demande ao goberno español a denuncia do 

mesmo ante a Unión Europea. 



 

 

 

Proposta de resolución nº 39 

Derogar Lei 1/2012 e defensa dereitos do Persoal do Sector Público 

Hai ben pouco o goberno Núñez Feijóo aprobou, en trámite de lectura única para 

maior consideración da función do Parlamento, o proxecto de lei para a 

recuperación dunha parte da paga extraordinaria que se lle adebeda aos persoal ao 

servizo do sector público. Esmola preelectoral dun goberno émulo dos duros con 

que preparaba as campañas electorais o conde de Romanones no tempo da I 

restauración borbónica. A segunda restauración, propiciada polo franquismo, 

mantén certas invarianzas coa primeira. 

Dende a primavera do 2010 e a suspensión de facto da soberanía do  reino de 

España por parte da troika, as empregadas e empregados públicos sufriron unha 

secuencia de recortes e ataques e incluso a denigración de responsables 

gubernamentais dos partidos do réximen cando protestaron en defensa dos seus 

dereitos. 

En 2010, nunha medida nunca vista en democracia, o goberno do PSOE de José 

Luis Rodríguez Zapatero  recortou os salarios do persoal do sector público nun 

promedio do 5%.  Núñez Feijóo emulou aos seus homólogos do goberno central, 

José Luis Rodríguez Zapatero e Mariano Rajoy, e impuxo a lei 1/2012, do 29 de 

febreiro,  que suspendeu determinados dereitos e preceptos contidos no V 

convenio colectivo único, apelando more orwelliano, ao concepto de solidariedade  

e destilando un prexuízo contra  o cumprimento das súas tarefas por parte do 

persoal público, acusado de maneira indirecta na devandita lei como absentista. 

Chegou a supresión da paga extraordinaria. Viñeron as conxelacións salariais e a 

destrución de emprego público pola vía de non amortización das vacantes. Máis de 

5.000 postos de traballo se destruíron polo goberno Núñez Feijóo durante o seu 

mandato. 

Non foi xusto esa secuencia de ataques e non o é. Cómpre, agora que os gobernos 

tentan publicitar a fin da crise-estafa, devolver de xeito íntegro os dereitos e 

salarios incautados aos traballadores e traballadoras do sector público e cómpre 



 

 

fornecer os servizos públicos que desempeñan co afortalemento das plantillas e a 

mellora dos recursos materiais e económicos. 

En atención ao referido, o Parlamento Galego insta á Xunta a derrogar a lei 

1/2012, do 29 de febreiro e a repoñer en toda a súa vixencia o V Convenio 

Colectivo Único. 



 

 

 

Proposta de resolución nº 40 

Defensa dos dereitos dos mariñeiros Galegos en Noruega e dos pensionistas 

retornados “atracados” pola facenda pública 

 

Durante o pasado século XX, foron milleiros os galegos que tiveron que emigrar a 

Noruega para traballar na mariña mercante dese país, mariñeiros que durante 

anos contibuiron a mellora da calidade de vida dos seus compatriotas ao trasladar 

recursos as súas familias en Galicia, e que tamén contibuiu o desenvolvemento do 

estado de benestar do país nórdico, o aportar unha parte das súas nóminas   a 

facenda Norueguesa mediante os correspondentes impostos sobre as rendas 

salariais percibidas. 

A pesar de que diversos documentos recuperados no arquivo nacional Noruego, 

garantizaban a igualdade destes traballadores cos nacionais do país nórdico, ou da 

articulación da propia constitución deste país, as aportacións deste mariñeiros non 

serviron, nin para que puideran participar dos beneficios dos servizos do país, ao 

non ser residentes, senón que ademais ata o dia de hoxe o Estado Noruegués nega 

a recoñecer o seu dereito a recibir unha prestación de xubilación derivada destas 

aportacións, Estamos ante o que damos en chamar as preferentes Norueguesas, 

onde o Estado nórdico estafa aos nosos compatriotas, sen que o estado español ou 

Galicia acuda na defensa dos intereses dos seus cidadáns. 

Hoxe este colectivo está a iniciar un proceso de reclamación perante as cortes 

nórdicas, co obxectivo de demandar os seus dereitos e decididos a chegar o 

tribunal europeo dos dereitos humanos, por entender como defenden numerosos 

profesionais e profesores de dereito, que se trata dunha vulneración do convenio 

europeo dos dereitos humanos.  

Un Goberno digno  non pode quedar alleo a esta situación e debe iniciar de forma 

contundente as accións políticas e legais que permitan recuperar os seus dereitos 

os milleiros de galegos afectados, según as súas estimacións estamos a falar de 

recuperar máis de 500 millóns de euros furtados aos nosos traballadores. En todo 

este tempo máis de 30 anos os gobernos estatal e Galego non fixeron nada por este 



 

 

colectivo, tratado cecais de que a bioloxía actúe para evitar enfrontarse ao goberno 

Noruegués.  

Por último compre actuar para devolver e recoñecer os prexuízos causados ao 

colectivo de emigrantes retornados, perseguidos mediante unha acción 

desproporcionada de sancións por parte da facenda estatal, tratados como 

defraudadores cando en realidade son vítimas dun proceso de persecución que 

pretende agravar e fixar o austericidio sobre aqueles colectivos mais vulnerábeis 

de xeito que os poderes rouban dos seus petos para trasladar os cartos dos nosos 

pensionistas aos poderes financeiros que provocaron a crise e foron rescatados cos 

cartos de todos e todas.  

Por todo isto o Parlamento Galego insta ao Goberno Galego a a utilizar 

tódolos mecanismos a súa disposición para acadar que o Goberno Noruegués 

abone as pensións aos traballadores do mar galegos nos barcos Noruegos  e 

demandar do goberno Central, que interpoña unha demanda interestatal a 

Noruega pola vulneración dos dereitos dos nosos mariñeiros, e requiran dos 

poderes do estado a urxencia na obriga de protexer aos nosos concidadáns. 

Ademais instamos o goberno galego a dirixirse o goberno central para 

revisar de oficio as liquidacións do imposto da Renda os pensionistas 

retornados, de forma que se devolvan integramente as multas, intereses de 

demora,se cuantifiquen e abonen os prexuízos causados e recargos 

realizados, así como a reforma legal que permita atender as demandas de 

equidade tributaria realizadas por este colectivo o respecto da eliminación 

do carácter retroactivo,evitar a dobre imposición, mellorar o tratamento da 

invalidez ,incluír as bonificacións oportunas polas aportacións para a 

prestación sanitaria e equiparar o nivel tributario dos diferentes 

pensionistas do país.  

 

 

Asinado dixitalmente por: 

 

Xosé Manuel Beiras Torrado na data 15/10/2015 10:17:11 

